
Mehr — gul, mehr — xazina, mehrli 
odam esa eng sevimli odam, deyiladi 
muborak kitoblarda. Shohdir, gadodir, mehrni 
qoʻmsamaydigan, mehrga beehtiyoj bandai 
moʻmin boʻlmasa kerak bu yorugʻ olamda. 
Buloq suvidek musaffo mehr qalblarni 
shodlikka burkaydi, yuraklarni goʻzallik va 
erkinlikka, ahillik va samimiylikka, halollik va 
botirlikka daʼvat etadi.

Ijtimoiy himoyaga muhtoj, nogironligi 
boʻlgan ayrim kishilarda esa toza mehr va 
samimiy eʼtiborga sogʻinch va tashnalik, 
ayniqsa, kuchli boʻladi. Shu bois, albatta, 
oʻzini, millatini hurmat qilgan mamlakatlarda 
ehtiyojmand  insonlarga alohida mehr-
muhabbat koʻrsatiladi, gʻamxoʻrlik qilinadi, 
imtiyozlar yaratiladi.

Biz, afsuski, uzoq yillar shu tugal haqiqat-
ga eʼtibor bermadik, muhtojlar mehrimizga in-
tiq, zor boʻlib umr guzaronlik qilishga majbur 
boʻldi. Yalangʻochlik odamlarni uyga kirgizdi, 
ochlik koʻcha kezdirdi. Nogironlar qatoriga 
oila tebratishga qurbi kelmaydigan kambagʻal-
lar qoʻshildi, ishsiz koʻchada qolgan yoshlar 

qoʻshildi, qizlar qoʻshildi, ayollar qoʻshildi. 
Avval ming, keyin millionlarga aylanib ketdi 
ularning safi. Tumanli turmush tashvishlari xo-
rijga yetaklab ketdi koʻp larni, gulday qizlarimiz 
allakimlarning boʻsagʻasini supurdi, kirini yuv-
di, qozon- tovogʻini artdi, kamsitildi, xoʻrlandi.

2016-yilning adogʻiga dovur zim-ziyo 
tun misoli dillarni ezib-ezgʻilab yotgan bu 
ayanchli manzara 2017-yilning boshidan 
eʼtiboran sekin-asta oʻzgara boshladi. Shavkat 
Mirziyoyevning iqtidorga kelishi yorugʻlik 
ulashdi, nur ulashdi, umid uygʻotdi umidsiz 
qalblarda. Prezident birinchi qadamlarini 
oʻzbek xalqi uchun suv va havo kabi zarur 
masala — aholini ijtimoiy himoya qilish 
muammosiga qaratdi. Buning uchun, birinchi 
navbatda, ishsizlikni kamaytirish lozim edi. 
Ishsizlikni kamaytirish uchun ish oʻrni yaratish, 
ish  oʻrni yaratish uchun tomlari teshilib, 
uskunalari zanglab ketgan sanoat korxonalari 
oʻrnida zamonaviylarini bunyod etish, bun yod 
etish uchun mamlakatga xorijdan investitsiya 
kiritish, investitsiya kiritish uchun chet ellik 
tadbirkorlar, jahon miqyosidagi eʼtiborli bank 
va moliya  tizimlari ishonchini qozonish...

KO‘p Qirrali sheriKliKning yangi yO‘nalishlarini 
rivOjlantirish istiQbOllari yuzasidan fiKr almashildi

Tadbirda Rossiya Prezidenti Vladimir Putin, 
Belarus Prezidenti Aleksandr Lukashenko, 
Qozogʻiston Prezidenti Qosim-Jomart Toqayev, 
Qirgʻiziston Prezidenti Sadir Japarov, Tojikiston 
Prezidenti Emomali Rahmon va Turkmaniston 
Prezidenti Serdar Berdimuhamedov ham qatnashdi.

Uchrashuvda 2024-yildagi birgalikda olib 
borilgan ishlarning asosiy yakunlari sarhisob 
qilindi va koʻp tomonlama hamkorlikning kelgusi 
yilga moʻljallangan ustuvor vazifalari koʻrib 
chiqildi.

Mintaqa ichida savdo va kooperatsiyani, eng 
avvalo, oʻzaro savdodagi toʻsiqlarni bartaraf etish 
orqali kengaytirish boʻyicha qoʻshma  chora-
tadbirlarni ishlab chiqish muhimligi qayd etildi.

Koʻp qirrali sheriklikni yangi yoʻnalishlarda 
rivojlantirish istiqbollari yuzasidan fikr almashildi. 
Muhandislik maktablarini tashkil etish, internet 
texnologiyalari, katta maʼlumotlar industriyasi, 
kreativ iqtisodiyot, “yashil” energetika va tinch 
atom sohasini rivojlantirish, raqamli yechimlarni 
joriy etish shular jumlasidan.

Mintaqaviy va xalqaro ahamiyatga molik hamda 
umumiy tahdid va xatarlarga qarshi kurashda 
MDH doirasidagi amaliy hamkorlikni kengaytirish 
borasidagi dolzarb masalalar ham muhokama 
qilindi.

 OʻzA 

O‘zbekiston Respublikasi Prezidenti Shavkat Mirziyoyev 25-dekabr kuni Sankt-Peterburg shahrida 
MDH davlatlari rahbarlarining norasmiy uchrashuvida ishtirok etdi.

Munosabat 
soHAdAGi Asosiy vAZifA — 

BirlAmCHi Bo‘G‘indA tiBBiyot 
sifAtini osHirisH

Joriy yil 24-dekabr kuni Prezidentimiz huzurida 
sogʻliqni saqlash sohasida qilingan ishlar va 
2025-yilga moʻljallangan ustuvor vazifalar 

koʻrib chiqildi. 
Inson hayoti, salomatligini asrash 

davlatimiz siyosatining ustuvor 
yoʻnalishlaridan biri boʻlib kelmoqda. 
Keyingi yillarda sogʻliqni saqlash tizimi 
mutlaqo yangicha yondashuvlar asosida 
transformatsiya qilindi. Buning uchun 
katta mablagʻ, kuch va resurslar safarbar 
etilmoqda. 2024-yilda sohaga 36 trillion 
soʻm ajratilgan, bu oʻtgan yildagidan 25 foiz 
koʻpdir. Sohaga yoʻnaltirilayotgan byudjet 
mablagʻlari yil sayin koʻpayib borayotgani 
zamirida aholi salomatligini asrash va 
mus tahkamlash, umr davomiyligini 
oshirish maqsadi mujassam. Bugun xalqqa 
yanada yaqinlashtirilayotgan tizimda 
boʻlayotgan oʻzgarishlar yoshu keksa 
hayotida oʻz aksini topmoqda. Zero, har 
bir insonning malakali tibbiy xizmatdan 
foydalanishi, sifatli tibbiy xizmatning 
har bir xonadongacha kirib borishi uchun 
barcha  imkoniyatlar ishga solinmoqda.  

Sohaning yuragi boʻlgan birlamchi 
tibbiy-sanitariya yordami muassasalarida 
kasalliklar oqibati bilan emas, koʻproq 
sabablari bilan kurashiladigan yangicha 
mexanizmlar joriy etilayotir. Oʻtgan 
vaqt davomida birlamchi boʻgʻinda 18 
mingdan ziyod tibbiy brigada tashkil 
qilingani fikrimizga dalil boʻla oladi. 
Bu xalqni rozi qilish, malakali tibbiy 
xizmatni aholiga yaqinlashtirish, 
tibbiy yordam koʻrsatishni mahallabay, 
manzilli va maqsadli taʼminlashga 
xizmat qilayotir. 

Birlamchi boʻgʻinda 6 turdagi 
skrining tekshiruvi yoʻlga qoʻyilgani 
natijasida 106 ming kishida qandli 
diabet, 194 ming nafarida yurak-qon 
tomir, 2 mingdan ziyod ayolda saraton, 
ming ga yaqin bolada onkogematologik 
kasallik erta bosqichda aniqlandi.

Tuhfa
QO‘NG‘IROT TEMIR YO‘L 

VOKZALI FOYDALANISHGA 
TOPSHIRILDI

SHAFFOF MEHRNING 
MUSAFFO BULOQLARI

Prezidentimiz 13-dekabr kuni yangi energetika quvvatlarini ishga 
tushirish hamda navbatdagilarini qurishga bagʻishlangan tantanali 
marosimda keyingi sakkiz yilda Oʻzbekiston “yashil” energetika ishlab 
chiqarish va undan foydalanishda koʻzga koʻrinarli yutuqlarga erishganini 
alohida taʼkidladi. Bu sohada bugunga kelib 3,5 ming megavattli yoki 10 
milliard kilovatt-soatga teng 16 ta yirik quyosh va shamol elektr quvvati 
ishga tushirilgani, shuning hisobiga 2024-yilda “yashil” energiya ulushi 16 
foizdan oshirilgani eʼtiborga molikdir.

Davlatimiz rahbari qiymati 3,7 
milliard dollarlik 18 ta yangi quvvat ishga 
tushirilayotgani va navbatdagi 6 ta loyiha 
qurilishiga start berilayotganini energetika 
sohasidagi tarixiy voqea deb atadi.

Buxoro, Navoiy, Namangan va Toshkent 
viloyatlarida salkam 2,3 ming megavatt quvvatga 
ega 5 ta quyosh va shamol elektr stansiyasi 
hamda 5 ta yuqori kuchlanishli podstansiya ishga 

tushirilishi,  Andijon va Fargʻonada 300 megavattli 
yirik saqlash tizimi barpo etilgani, shuningdek, 
Qashqadaryoda 400 megavattli elektr stansiyasi, 
Toshkent shahrida zamonaviy kogeneratsiya 
qurilmasi, Andijon, Surxondaryo va Toshkent 
viloyatlarida 4 ta kichik GES foydalanishga 
topshirilishi sohadagi izchil islohotlarning yorqin 
samarasidir.

“YASHIL” ENERGETIKA: 
RIVOJLANISHNING YANGI 

DRAYVER TARMOG‘I

Baxtiyor POʻLATOV,
Oliy Majlis Qonunchilik 
palatasi deputati

UshbU maqolani qoraqalpoq tilida ham 
o‘qish UchUn qr-kodni skaner qiling!

Aholi roziligiga erishish, salomatligini muhofaza 

qilish borasidagi bu xayrli ishlar davom ettiriladi. 

2025-yilda sogʻliqni saqlash sohasiga 41 trillion soʻm 

ajratilishi koʻzda tutilgan. Bu mablagʻ hisobidan yangi 

shifoxonalar tashkil etiladi va zamonaviy jihozlanadi. 

Mavjud quvvatlarni va tibbiy koʻrik qamrovini 

kengaytirish rejalashtirilgan.

Boshlanishi 1-betda

Boshlanishi 1-betda

Xorijiy sheriklar bilan hamkorlikda Fargʻona, 
Samarqand, Navoiy, Toshkent viloyatlari va Toshkent 
shahrida qiymati 3,5 milliard dollar boʻlgan 2,5 ming 
megavattli 6 ta elektr quvvati qurilishi boshlanmoqda.

Ishga tushayotgan quvvatlar va yangi loyihalar 
orqali kelgusi yillarda qoʻshimcha 9,5 milliard 
kilovatt-soat elektr ishlab chiqarilib, 2,5 milliard 
kub metr tabiiy gaz tejaladi, 4,6 million tonna zararli 
gazlar chiqarilishining oldi olinadi. Eng muhimi, 4 
milliondan ziyod xonadon uzluksiz toza energiya 
bilan taʼminlanadi. 

“Yashil” energetika nafaqat ijtimoiy-iqtisodiy 
rivojlanishda, balki iqlim  oʻzgarishini  yumshatish, 
ekologik muammolarning oldini olishda ham 
muhim omildir. Yoqilgʻining organik turlaridan 

— Kasalliklarni erta aniqlash borasidagi ishlar 
natijasida koʻkrak bezi saratonini aniqlash 28 foiz, 
bachadon boʻyni saratonini aniqlash 10,5 foiz oshdi, 
— deydi sogʻliqni saqlash vaziri  Asilbek Xudoyorov. 
— Eng koʻp tarqalgan kasallik larga vaqtida tashxis 
qoʻyish va davolashga ustuvor yoʻnalish sifatida 
qarayapmiz. Dunyo tajribasi asosida kasalliklarga erta 
tashxis qoʻyish va sifatli davolash uchun 43 ta yoʻnalish 
boʻyicha 191 ta klinik protokol xalqaro andazalar 
asosida yangidan ishlab chiqildi. Shundan 11 tasi eng 
koʻp tarqalgan kasalliklar boʻlib, bu protokollar aynan 
birlamchi boʻgʻinga ishlash uchun joriy qilindi.

Xalqaro tajribadan maʼlumki, kasalliklarning 
qariyb 80 foizini birlamchi tibbiy-sanitariya yordami 
muassasalarida erta bosqichlarda aniqlash va davolash 
mumkin. Kasallikka erta tashxis qoʻyilib, oʻz vaqtida 
davo choralari koʻrilishi insonning yashash huquqini 
taʼminlash, asoratlar tufayli yuzaga keladigan 
nogironlik yoki oʻlim holatlarining oldi olinishiga 
xizmat qiladi. Bunda yangicha model asosida ishlab 
kelayotgan tibbiyot brigadalarining oʻrni alohida.    

Tibbiyot brigadalarining har biriga 2 ming nafardan 
aholi sogʻligʻi, taqdiri ishonib topshirilgan. Ular 
bemorlarga tashxis qoʻyish va davolash bilangina 
shugʻullanmaydi, balki asosiy vazifasi kasalliklarning 
oldini olish, sogʻlom turmush tarzini yoʻlga qoʻyish 
hamda targʻib qilishdan iborat. Buning uchun tibbiy 
brigada tegishli koʻrik va skrining tekshiruvlari orqali 
oʻziga biriktirilgan aholi vakilining qaysi biri sogʻlom, 
kimlarda xavf omillari bor, hali bemor emas-u, ammo 
sogʻlom turmush tarziga rioya qilmaydi yoki xastalikka 
genetik moyilligi mavjudligini oʻrganmoqda. Sabab-
lar tahlil qilinib, kasallikning oldini olish, surunkali 
kasalligi bor bemorlar salomatligi tizimli nazorat 
qilinib, tibbiy koʻrsatma boʻlganida ambulator yoki 
tuman, viloyat, hatto  respublika darajasida davolashni 

Prezidentimiz 2023-yil 30-mart kuni 
Qoraqalpogʻiston Respublikasiga tashrifi chogʻida 
“Oʻzbekiston temir yoʻllari” aksiyadorlik jamiyatiga 
Qoʻngʻirot temir yoʻl vokzali binosini yangidan qurish 
boʻyicha topshiriq bergan edi.

Qisqa vaqt mobaynida “Toshtemiryoʻlloyiha” MCHJ 
mutaxassislari bilan birgalikda zamonaviy shaharsozlik va 
arxitektura talablariga mos Qoʻngʻirot temir yoʻl vokzali 
binosi loyihasi ishlab chiqildi va “Oʻzbekiston temir 
yoʻllari” AJ tomonidan muvaffaqiyatli roʻyobga chiqarildi.

Jamiyatning oʻz mablagʻlari hisobidan 12,5 milliard 
soʻm sarflanib bunyod qilingan ushbu zamonaviy 
temir yoʻl vokzali yangi yil arafasida foydalanishga 
topshirildi. 

Shu munosabat bilan tashkil etilgan tantanali 
marosimda soʻzga chiqqanlar aholiga koʻrsatilayotgan 
transport xizmatlari sifatini yanada yaxshilash, temir 
yoʻl tizimida yoʻlovchilarga hamda tadbirkorlarga 
qulayliklar yaratish maqsadida qabul qilingan 
qarorlar ijrosini taʼminlash borasida samarali 
ishlanayotganini alohida taʼkidladi.

foydalanuvchi elektr va issiqlik stansiyalari 
hamda ichki yonuv dvigatellaridan chiqayotgan 
zararli gazlardan atrof-muhit ifloslanayotgani 
dunyo hamjamiyatini jiddiy tashvishga solmoqda. 
Oʻzbekiston Parij bitimi doirasida 2030-yilgacha 
zararli gazlar emissiyasini 35 foiz kamaytirish 
boʻyicha majburiyat olgan. Prezident bu majburiyatni 
2050-yilgacha yanada kengaytirishga tayyorligini 
bildirdi.

Aytish joizki, uglevodorod xomashyosi zaxiralari 
kamayishi munosabati bilan dunyoda muqobil energiya 
manbalari va yangi energiya tashuvchilarini topishga 
qaratilgan izlanishlar jadallik bilan davom etmoqda. 
Oʻzbekiston bu borada katta salohiyatga ega: bir yilda 
quyoshli kunlar 300 kundan ortiq, shamol esuvchi 
hududlar, mikro GESlar qurish uchun togʻ daryolari 
mavjud boʻlib, “yashil” energetika sohasi rivojida dadil 
qadamlar tashlanmoqda.

Mamlakatimizda 2030-yilga qadar yana 19 
ming megavatt “yashil quvvat”larni barpo etib, 
qayta tiklanuvchi energiya ulushini 54 foizga 
yetkazish rejalashtirilgan. Xususan, 2025-yilda 3,4 
ming megavattli 18 ta quyosh va shamol stansiyasi 
hamda 1,8 ming megavattli saqlash tizimlari ishga 
tushiriladi. Buning natijasida kelgusi yili “yashil” 
energiya ishlab chiqarish hajmlari 12 milliard 
kilovatt-soatga yetadi. Bu 5 million xonadonning 
bir yillik isteʼmoliga teng va atmosferaga 6,5 mil-
lion tonna zararli gazlar chiqarishning oldi olinadi 
deganidir. Kelgusi 2-yilda xususiy tadbirkorlar 
bilan birga 2 mingdan ortiq kichik va mikro GES 
qurish boʻyicha katta dastur amalga oshiriladi.

Oʻzbekiston taraqqiyotning yangi davriga 
qadam qoʻyar ekan, qayta tiklanuvchi energetika 
manbalaridan samarali foydalanish maqsad qilindi. 
Tarmoqda xususiy sektorga keng yoʻl ochilgani 
xorijiy investorlarning qiziqishini yanada oshirdi. 
Pirovardida oʻtgan besh yilda energetika sohasiga 

qariyb 20 milliard dollar toʻgʻridan toʻgʻri xorijiy 
investitsiya jalb qilindi. Avval toʻliq davlat tasarrufida 
boʻlgan bu tizimda energiya ishlab chiqaruvchi 24 ta 
mustaqil subyekt paydo boʻldi. Oʻtgan qisqa davrda 
ekologik toza energiya quvvatlarini yiliga 2-3 karra 
koʻpaytirishga erishildi.

Kelgusi yili jami 84 milliard kilovatt- soat elektr 
energiyasi ishlab chiqarilishi nazarda tutilgan boʻlib, 
bu 2016-yildagiga nisbatan 25 milliard kilovatt-soat 
koʻp deganidir.

Mamlakatimizda 2025-yil “Atrof-muhitni asrash 
va “yashil” iqtisodiyot yili” deb eʼlon qilinishi 
bu boradagi ishlarni yangi bosqichga koʻtarishda 
muhim ahamiyat kasb etadi. “Yashil” energetika 
yoʻnalishida mintaqaviy va xalqaro hamkorlik 
kengaytiriladi. Bu borada birinchi amaliy qadam 
sifatida COP29 doirasida Qozogʻis ton, Ozarbayjon 
va saudiyalik hamkorlar bilan “yashil” energiyani 
Yevropa mintaqasiga eksport qilish boʻyicha ilk bitim 
imzolandi. Mintaqaviy energiya tizimi barqarorligini 
taʼminlash maqsadida qoʻshni davlatlar bilan yagona 
platforma ishga tushiriladi.

Shu oʻrinda taʼkidlash joizki, Oʻzbekiston 
Ekologik partiyasi Saylovoldi dasturida sanoatda 
energiyatejamkor texnologiyalarni joriy etish orqali 
energiya sarfini 50 foiz qisqartirish, 2030-yilgacha 
energiya balansida ekologik toza va qayta tiklanuvchi 
energiya manbalari ulushini kamida ikki karra 
oshirish, qayta tiklanuvchi energiya manbalarini 
rivojlantirishga qaratilgan Yashil energetika 
strategiyasini ishlab chiqish va qabul qilishga doir 
tashab buslar ilgari surilgan.

Bundan tashqari, yirik shaharlar atrofidagi 
chiqindi poligonlari bazasida xalqaro standartlarga 
mos keluvchi elektr stansiyalar qurish, biokoʻmir 
ishlab chiqarish va chiqindilarning energiya 
potensialidan unumli foydalanish, elektr taʼminoti 
uzilishlariga chek qoʻyish va aholini arzon energiya 
bilan taʼminlash chora- tadbirlarini kuchaytirishga 
alohida eʼtibor qaratilgan. Yurtimizga vodorod va 
biogaz kabi qayta tiklanuvchan energiya manbalari 
uchun texnologiyalarni olib kirishda bojxona 
imtiyozlarini joriy etish masalasi ham dolzarb.  

Mamlakatimiz umumiy energetik balansida 
qayta tiklanuvchi energiya manbalaridan samarali 
foydalanish ishlab chiqarish majmualari hamda 
aholini barqaror energiya bilan taʼminlashga, hayot 
farovonligini yuksaltirish, barcha sohalar ravnaqiga 
xizmat qiladi.

— Qoʻngʻirot temir yoʻl vokzali oʻtgan asrning 
oʻrtalarida, yaʼni 1955-yilda qurilgan edi. Vokzalda 
yoʻlovchilarga sifatli servis xizmat koʻrsatish imkoniyati 
mavjud emasdi, — deydi Qoʻngʻirot temir yoʻl vokzali 
boshligʻi Kamolatdin Akimov. — Eskisi oʻrniga qurilgan 
mazkur yangi va zamonaviy majmuaning umumiy 
foydalanishdagi maydoni 820 metr kvadratni tashkil etadi. 

Vokzal binosining birinchi qavatida xizmat 
xonalaridan tashqari kutish zali, deputatlar, ona va 
bola, tez tibbiy yordam koʻrsatish xonalari, sanitariya 
nazorati, bufet, savdo shoxobchasi joylashgan. 
Vokzalning ikkinchi qavatida esa barcha qulayliklarga 
ega, zamonaviy anjom-uskunalar bilan jihozlangan 
mehmonxona va oshxona mavjud.  Mehmonxona jami 
7 xonadan iborat boʻlib, 17 kishiga xizmat koʻrsatadi.

2025-yil — Atrof-muhitni asrash va 
“yashil” iqtisodiyot yili

Aholi roziligiga erishish, salomatligini muhofaza 
qilish borasidagi bu xayrli ishlar davom ettiriladi. 
2025-yilda sogʻliqni saqlash sohasiga 41 trillion soʻm 
ajratilishi koʻzda tutilgan. Bu mablagʻ hisobidan yangi 
shifoxonalar tashkil etiladi va zamonaviy jihozlanadi. 
Mavjud quvvatlarni va tibbiy koʻrik qamrovini 
kengaytirish rejalashtirilgan.

— Sirdaryo va Samarqand viloyatlarida tajriba- 
sinov tariqasida mahalla tibbiyot punktlari, oila viy 
shifokor punkti va oilaviy poliklinikalar bazasida “Oila 
salomatligi” markazlarini tashkil qilmoqchimiz, — 
deydi sogʻliqni saqlash vaziri Asilbek Xudoyorov.  — Bu 
markazlar toʻgʻridan toʻgʻri biriktirilgan aholi oʻrtasida 
profilaktik tadbirlar oʻtkazish, ularni sogʻlom turmush 
tarziga targʻib qilish, xavfli infeksiyalarga emlash 
jarayoni, homiladorlarni nazoratga olish, keksalarimizga 
vaqtida sifatli yordam koʻrsatishni koʻzda tutadi. 

Davlatimiz rahbari bu sohadagi asosiy vazifa 
birlamchi boʻgʻinda tibbiyot sifatini oshirish ekanini  
taʼkidladi. Buning uchun vazirlik vertikalini hududlarda 
toʻgʻri ishlatish, ayniqsa, chekka va ogʻir tumanlarga 
eʼtiborni kuchaytirish vazifasi qoʻyildi. 

Sohadagi islohotlarni chuqurlashtirish, 
koʻrsatilayotgan tibbiy xizmatlar sifatini tubdan 
yaxshilashda xalqaro hamkorlikning oʻrni alohida. 
Bu aholiga koʻrsatilayotgan tibbiy xizmatlar 
sifatini jahon standartlari darajasiga olib chiqishga 
xizmat qiladi. Shu maqsadda xorijlik ekspertlar 
yurtimiz vakillari bilan hamkorlikda barcha 
boʻgʻindagi tibbiyot muassasalarida oʻrganishlar 
olib bormoqda. 

— Turkiyadan kelgan mutaxassislar bilan birga 
hududlarda oilaviy poliklinika, oilaviy  shifokorlik 
punkti, tuman va viloyat shifoxonalarida 
oʻrganish va tahlillar oʻtkazilmoqda, — dey di 
“Sogʻliqni saqlash loyihalari markazi” loyi ha ofisi 

Munosabat 

Tuhfa

soHAdAGi Asosiy vAZifA — 
BirlAmCHi Bo‘G‘indA tiBBiyot 

sifAtini osHirisH

QO‘NG‘IROT TEMIR YO‘L VOKZALI 
FOYDALANISHGA TOPSHIRILDI

Qoʻngʻirotlik Baxtiboy Jiyanboyev temir yoʻl sohasida 37 yil mehnat qilib, 
bugungi kunda nafaqada dam olmoqda. Yangidan qad rostlagan Qoʻngʻirot temir 

yoʻl vokzali binosini hamkasblari bilan tomosha qilib, zamonaviy uslubda qad 
koʻtargan inshootga uzoq tikilib qoldi. Oʻtgan davrlarini esladi. Koʻrimsiz, eski 
vokzalda ishlardi. Endi butkul boshqacha manzara. Haqiqatan, foydalanishga 
topshirilgan yangi inshoot Qoʻngʻirot tumanidagi qurilish va obodonlashtirish 

ishlarining yaqqol namunasidir.    

    “YASHIL” ENERGETIKA: 
RIVOJLANISHNING YANGI DRAYVER TARMOG‘I

— Temir yoʻl sohasida 28 yildan buyon mehnat 
qilaman. Lekin bugungidek sharoit oldin umuman 
boʻlmagan, — deydi Qoʻngʻirot temir yoʻl vokzali 
ishchisi Ashirboy Seytjonov. — Biz asosan, Qoʻngʻirot 
— Toshkent, Qoʻngʻirot — Andijon, Volgograd — 
Toshkent, Mangʻistov — Nukus, shuningdek, Dushanbe 
— Volgograd, Xoʻjakent — Volgograd yoʻnalishidagi 
yoʻlovchi poyezdlarga xizmat koʻrsatamiz.  

Qisqa qilib aytganda, Qoʻngʻirot temir yoʻl 
vokzali foydalanishga topshirilishi Yangi yil bayrami 
arafasida qoraqalpogʻistonlik yurtdoshlarimizga, 
qolaversa, ushbu diyorga tashrif buyuradigan 
mehmonlarga ajoyib sovgʻa boʻldi.    

Minajatdin QUTLIMURATOV,
“Yangi Oʻzbekiston” muxbiri

Mamlakatimizda 2025-yil “Atrof-muhitni asrash va “yashil” iqtisodiyot yili” deb eʼlon 
qilinishi bu boradagi ishlarni yangi bosqichga koʻtarishda muhim ahamiyat kasb etadi. 
“Yashil” energetika yoʻnalishida mintaqaviy va xalqaro hamkorlik kengaytiriladi. Bu borada 
birinchi amaliy qadam sifatida COP29 doirasida Qozogʻiston, Ozarbayjon va saudiyalik 
hamkorlar bilan “yashil” energiyani Yevropa mintaqasiga eksport qilish boʻyicha ilk bitim 
imzolandi. Mintaqaviy energiya tizimi barqarorligini taʼminlash maqsadida qoʻshni davlatlar 
bilan yagona platforma ishga tushiriladi.

tashkillashtirish choralari koʻrilayotir. Tibbiy brigadalar 
uyda yotib qolgan nogironligi boʻlgan shaxslar, oʻzgalar 
parvarishiga muhtojlar, homilador va yosh bolali ayollar 
salomatligidan xabardor boʻlib, ularning sifatli hayot 
kechirishi uchun tibbiy  koʻmak koʻrsatmoqda.

— Avvallari har ikki ming aholiga bir shifokor, 
ikki hamshira toʻgʻri kelgan, — deydi Olmazor 
tumani tibbiyot birlashmasi rahbari Aziz Nizomov. 
— Oxirgi yillarda tibbiy brigada tarkibida ikki ming 
aholiga bir oilaviy shifokor, bir amaliyot hamshirasi, 
ikki patronaj hamshirasi va doya biriktirildi. Ular 
oilalarga kirib bormoqda. Har birining alohida vazifasi 
bor. Shifokorning koʻproq vaqti bemorga ajratilishi 
uchun u bajarayotgan funksiyalarning koʻpi amaliyot 
hamshirasiga yuklatilgani aholiga malakali va 
sifatli tibbiy xizmat koʻrsatish sifati oshishiga sabab 
boʻlmoqda. 

Kasalliklar erta aniqlanyapti. Asoratlariga yoʻl 
qoʻyilmayapti. Tizimdagi islohotlar har bir xonadonga 
kirib borishiga harakat qilinmoqda. Ona va bola 
salomatligiga alohida eʼtibor  qaratilayotir. 

direktori Eldor Odilov. — Bugungi kungacha 6 
ta hududda birlamchi tibbiy-sanitariya yordamini 
takomillashtirish, tibbiy sugʻurta tizimini joriy 
etish va tizimni raqamlashtirish, shifoxonalarda 
tibbiy xizmatlar samaradorligini oshirish, tibbiy 
xizmatlarni rejalashtirish, farmatsevtikani 
rivojlantirish va dori-darmon taʼminoti, tibbiy 
asbob-uskunalar samaradorligini oshirish, 
shoshilinch va tez tibbiy yordamni rivojlantirish 
boʻyicha oʻrganishlar olib borildi.  Yanvar 
oyidan boshlab bu ishlar boshqa hududlarda 
ham amalga oshiriladi. Bugungi kunda oʻrganish 
natijalari asosida ekspertlarning dastlabki fikrlari 
shakllangan. Ekspertlarning tahlil, taklif va 
tavsiyalari umumlashtirilib, sogʻliqni saqlash 
tizimining bosqichma-bosqich islohotiga oid qisqa, 
oʻrta va uzoq muddatli “yoʻl xaritalari” ishlab 
chiqilishi hamda amalga oshirilishi rejalashtirilgan. 

Risolat MADIYEVA, 
“Yangi Oʻzbekiston” muxbiri

Kelgusi yili jami 84 milliard kilovatt-soat elektr energiyasi ishlab 

chiqarilishi nazarda tutilgan boʻlib, bu 2016-yildagiga nisbatan 25 
milliard kilovatt-soat koʻp deganidir. YANGI O‘ZBEKISTONJARAYON



Ko‘ngildagi bitiklar

UshbU maqolani qoraqalpoq tilida ham 
o‘qish UchUn qr-kodni skaner qiling!

UshbU maqolani qoraqalpoq tilida ham 
o‘qish UchUn qr-kodni skaner qiling!

Абдусаид КЎЧИМОВ,
сенатор

Munojat YOʻLCHIYEVA, 
Oʻzbekiston xalq artisti, 
senator,
Oʻzbekiston Qahramoni

Vaqt uchqur, bejilov. Taraqqiyot asri, deb 
nom olgan XXI asrning I choragi poyoni ham 
koʻrinib qoldi. Yaqin tarixda milliy mafkura 
qudratini toʻliq anglashimiz uchun uzoq yillar 
imkoniyat ham, sharoit ham boʻlmadi. Ne 
boʻlganda ham xalqimiz irodasi bukilmadi. 
Baʼzan chuqur oʻyga tolaman va xursand 
boʻlaman. Negaki birdamlik, barhayot kuch 
va salohiyatni namoyon etuvchi milliy 
gʻoyalarimiz balandparvoz shiorlar, baland 
hayqiriqlar soyasidan chiqdi. Bugun milliy 
birlik, birdamlik bilan yangi Oʻzbekistonni 
qurayotgan odamlarimizning tafakkuri ham, 
mafkurasi ham yangicha qiyofa kasb etdi. 
Barcha sohalar qatori men oʻzim mansub 

boʻlgan madaniyat va sanʼatni rivojlantirish 
davlat siyosatining eng ustuvor yoʻnalishlaridan 
biriga aylandi. 

Bu jarayonda “Sharq taronalari”, 
Xalqaro baxshichilik sanʼati, “Lazgi”, Xalq 
hunarmandchiligi festivali singari nufuzli 
anjumanlar, madaniyat kunlari, tasviriy va 
amaliy sanʼat koʻrgazmalari hamda boshqa 
muhim tadbirlarni oʻtkazish boʻyicha tizimli 
ishlar amalga oshirilmoqda. Soʻnggi yillarda 
mamlakatimizda bunday anjumanlar koʻpaydi. 
Bu qaysidir maʼnoda Oʻzbekistonning jahon 
ahlini tinchlik-totuvlikka, qardoshlik va 
ahillikka chaqiradigan ezgu daʼvati hamdir.

Hech shubhasiz, ular orasida mamlakatimizda 
sanʼat ravnaqini yangi bosqichga olib chiqish, 
isteʼdodli yoshlarni har tomonlama qoʻllab-
quvvatlash, bu borada xalqaro hamkorlikni 
kuchaytirish boʻyicha koʻrilayotgan kompleks 
chora-tadbirlar natijasi oʻlaroq “Sharq taronalari” 
va mumtoz musiqa sanʼatining noyob durdonasi 
boʻlgan maqomlarga bagʻishlangan xalqaro 
festivallar beqiyos oʻrin tutadi.

Mohiyatiga koʻra, “Sharq taronalari” 
bugun jahon taronalari festivaliga aylanib 
ulgurdi. Buni Prezidentimiz ham joriy yil 
26-avgust kuni oʻn uchinchi xalqaro musiqa 
festivalining tantanali ochilish marosimidagi 
nutqida alohida taʼkidladi. Festivalda 
UNESCO, TURKSOY, Turkiy madaniyat 
va meros fondi hamda boshqa tashkilotlar, 
80 ga yaqin davlatdan 400 nafardan ziyod 
sanʼatkor va olim qatnashgani uning koʻlami 
va qamrovi haqida aytib turibdi.

Yirik tadbir doirasida “Sharq xalqlari 
musiqa madaniyati: globallashuv jarayonlarida 
ijodiy integratsiya tamoyillari” xalqaro ilmiy-
amaliy anjumani oʻtkazilib, unda 32 davlatdan 
40 ga yaqin musiqashunos, folklorshunos, 
xalqaro ilmiy-tadqiqot institutlari va ilmiy-
ijodiy markazlar rahbarlari ishtirok etgani esa 

Eski arqon kabi chuvalanib yotgan 
bir-biridan murakkab va besanoq bunday 
tugunlarni yechmay turib maqsadga erishish 
qiyin. Vaqt tez, zamon shiddatli. Har nafas, 
har kun gʻanimat. Har nafas, har kundan bir 
emas, ikki emas, besh-oʻn karra samarali 
foydalanish, natijaga erishish lozim. Kun 
talabi shunday, hayot talabi shunday.

Prezident xonada oʻtirmadi, boshqa vaziru 
vuzarolarni ham kabinetdan chiqib, xalq 
ichiga kirishga chorladi. Joylarda Prezident 
qabulxonalari tashkil etildi. “Temir daftar”, 
“Yoshlar daftari”,  “Ayollar daftari” singari 
tamomila yangi tizimlar paydo boʻldi. 
Tadbirkorlik, band lik, kambagʻallikdan 
chiqarishga katta mablagʻ ajratildi. Yosh 
avlod qalbi va  ongiga ona yurtga muhabbat 
va sadoqat, tinch va osoyishta hayot qadriga 
yetish hamda shuk ronalik tuygʻularini chuqur 
singdirish maqsadida nuroniylar, imom-
xatiblar, mahalla faollaridan iborat oqsoqollar 
kengashi va ota-onalar guruhlari tuzildi. 
Joylarda, mahallalarda koʻcha xizmatlari 
koʻpaytirildi. Odamlar tomorqada, xonadonida 
ishlab, daromad topishni oʻrgandi. Qaddi tik, 
bilagi baquvvat yigitlarga gektarlab yer berildi.

Singapur, BAA, Xitoy kabi mamlakatlar 
bundan 50-60 yil avval aynan shunday yoʻl 
tutgan edi. Yer va mulkka egalik huquqi 
berilishi odamlarga kuch berdi, ertangi kunga 
ishonch bagʻishladi. Oʻzbekiston tashabbuslar, 
yangiliklar maydoniga aylana boshladi. Bugun, 
oradan 6-7 yil oʻtganidan soʻng, ochigʻini 
aytish kerakki, bunday harakatlardan natija 
chiqishiga ishongandan koʻra ishonmaganlar, 
shubhalanganlar koʻp edi oʻsha vaqtlarda...

Donishmand Sharqda bunday hikmatli soʻz 

bor: “Podsho odil boʻlsa, yurt oʻzar”.
Ham odil, ham elsevar Karvonboshining 

mehri esa muzliklarni — tosh yurak larni 
eritishi, jamiyatni oʻzgartirishi, xalqni 
uygʻotishi, toʻlqinlantirishi, ruhlantirishi, 
izlashga, yaratishga ilhomlantira olishi 
mumkinligi juda qisqa muddat — bor-yoʻgʻi 
6-7 yilda oʻz isbotini topdi.

Ijtimoiy daftarlar tufayli ming-ming-
lab ayolu erkak ishli, uyli-joyli boʻldi, 
xotirjam boʻldi. Chekka oʻlkalarda sargardon, 
xoʻrlanib yurgan yigit-qizlar oila bagʻriga, 
ota-ona quchogʻiga qayta bosh ladi. Kechagina 
mensimay yurganlar endi mamlakatimizdagi 
oʻzgarishlardan hayratga tushib turibdi. Axir 
2020-yilda 7,5 million yoki 23 foiz aholining 
daromadi kambagʻallik darajasidan ham past 
boʻlgan holda, bu koʻrsatkich 2023-yilga kelib 
11 foizga tushishi yoki oʻtgan uch yilda 3,5 
million odamning kambagʻallikdan qutulishi 
kimni hayratlantirmaydi deysiz! Shunga 
mutanosib ijtimoiy himoya qamrovi 4,5 karra 
kengaytirilib, bir yilning oʻzida 12,3 trillion 
soʻmga yetdi. Pensiya va nafaqalar miqdori 
ham 1,5 baravar koʻpaydi. 

Endi bir yil ichida amalga oshirilgan mana 
bu raqamlarga eʼtibor beraylik: mahallada 
kambagʻallikni qisqartirish va tadbirkorlik 
loyihalariga 35 trillion soʻm arzon kredit, 7 
trillion soʻm subsidiya berildi. Mahallalarni 
obod qilish, bogʻcha, maktab, tibbiyot, yoʻl, 
suv va elektr infratuzilmasi uchun 120 trillion 
soʻm ajratildi. 260 ming gektar yer 800 ming 
aholiga dehqonchilik qilib, daromad topish 
uchun tarqatildi.

Natijada 2020-yildan buyon 3 mil liondan 
5 million soʻmgacha oylik oladigan ishchilar 
2 barobar, 5 milliondan 7 mil lion soʻmgacha 
oylik oluvchilar esa 3 barobar koʻpaydi. Bir 
yil ichida 3 million 300 ming aholi doimiy 
daromadga ega boʻldi. Kambagʻallar soni har 
yili 3 foizdan qisqarib, rasman band boʻlganlar 
soni ilk bor 10 million 500 ming nafarga yetdi.

“Inson — jamiyat — davlat” tamoyili 
asosida “Kambagʻallikdan farovonlik sari” 
dasturi qabul qilingani va unga koʻra, 
2025-yilda 1 million aholini kambagʻallikdan 
chiqarish va kambagʻallik darajasini sezilarli 
tushirish boʻyicha aniq vazifalar belgilangani 
esa kishini yanada quvontiradi.

“Oʻzbekiston — 2030” strategiyasida 
mamlakatimiz YIM hajmini 160 milliard 

mamlakatimiz masalaning nazariy mohiyatiga 
ham katta eʼtibor qaratayotganidan dalolat.

Konferensiya ishida bevosita ishtirok etib, 
uning yakunlari boʻyicha Xitoy, Fransiya, 
Rossiya, Germaniya, Gambiya, Oʻmon va 
Iordaniya oliy oʻquv yurtlari va xalqaro tadqiqot 
markazlari bilan 12 ta hamkorlik shartnomasi 
imzolangani, bu esa yurtimiz musiqa sanʼati 
imkoniyatlarini kengaytirishini oʻylab, 
sanʼatimiz istiqbolidan koʻnglim taskin topdi.

Joriy yilda ikkinchi xalqaro maqom sanʼati 
anjumaniga serviqor togʻlar, yam- yashil 
oʻrmonlar, xalqparvar va olijanob insonlar yurti 
boʻlmish betakror Zomin zamini mezbonlik 
qildi. Anjuman 2018-yilda koʻhna Shahrisabzda 
oʻtkazilgan birinchi Xalqaro maqom sanʼati 
festivalining davomi boʻlib, pandemiya tufayli 
vujudga kelgan olti yillik tanaffusdan soʻng 
barchamizni yangicha ruh va shukuh bilan yana 
atrofiga jamladi.

Uning tantanali ochilish marosimida 
Prezidentimiz aytgan mana bu fikrlar ushbu 
sanʼat turining ahamiyati va mazmun-mohiya-
tini toʻliq ifoda etadi: “Bizning qadimiy 
tariximiz, boy madaniyatimiz, azaliy qad-
riyatlarimizning ramzi boʻlgan maqom 
sanʼati teran falsafiy ildizlari, betak ror badiiy 
uslubi va boy ijodiy anʼanalari bilan maʼnaviy 
hayotimizda muhim oʻrin egallaydi. Maqom 
— umumbashariy tuygʻularni avj pardalarda 
tarannum etadigan nodir sanʼat turi sifatida 
ham biz uchun gʻoyat qadrlidir”.

Oramizda mumtoz musiqa sanʼati gultoji 
boʻlgan betakror maqomlarimiz UNESCOning 
Insoniyat nomoddiy madaniy merosi roʻyxatiga 
kiritilgani va bu uni butun dunyoda keng 
targʻib qilish va ommalashtirishga munosib 
hissa qoʻshayotganidan quvonmaydigan 
yurtdoshlarimiz topilmasa kerak. Aytaversam, 
ayni paytda kishini xursand qiladigan, meni 
toʻlqinlantirayotgan jihatlar juda koʻp. Shulardan 
bittasi bugun maqom sanʼati  mamlakatimiz 

boʻylab boshlangʻich taʼlimdan tortib, akademik 
fan darajasigacha boʻlgan bosqichlarda uzluksiz 
tarzda oʻrganilayotganidir. Bu maqomning 
kelajagi ishonchli qoʻllarda deganidir.

Taqdirini sanʼat bilan bogʻlagan, baxtini 
sanʼatdan topgan ijodkorman. Barcha 
yutuqlarim, muvaffaqiyatlarim xalqimizning 
eʼtibori va eʼtirofi tufayli. Davlatimiz rahbari 
tomonidan bildirilgan ishonch, berilgan unvonu 
mukofotlarning yelkamdagi masʼuliyati bu 
yil ikki karra oshdi. Oliy Majlis Senatining 
aʼzosi boʻlishdek sharafli vazifa yurt ravnaqi, 
taraqqiyoti yoʻlida yanada fidoyilik bilan 
ishlashga qanot berdi.

Prezidentimiz yangi tarkibdagi 
Qonunchilik palatasi va Senat aʼzolarini 
xalqimizning yuksak ishonchiga sazovor 
boʻlgani bilan samimiy qutlagan chogʻida 
senatorlarning vakolatlari va masʼuliyati bir 
necha barobar oshganini his qildik. Yangi 
sharoitda Senatning parlament nazorati imko-
niyatlari sezilarli darajada kengaygani bizga 
katta masʼuliyat yuklaydi. 

Davlatimiz rahbari ishtirokida oʻtgan 
yigʻilishda koʻplab muhim masalalar qatorida 
yoshlar siyosatiga doir dolzarb vazifalar ham 
tahlil etildi. Taʼlim sifatini yanada oshirish, 
yoshlarimizni har tomonlama yetuk insonlar etib 
tarbiyalashga qaratilgan siyosat izchil davom 
ettirilishi taʼkidlandi. Bogʻchalarda qamrovni 
oshirish, maktablarning moddiy-texnik bazasini 
yanada yaxshilash, oliy taʼlim muassasalariga 
qamrovni koʻpaytirish masalalariga eʼtibor 
qaratildi. 

Sanʼatkor sifatida ham, senator sifatida ham 
bu yoʻnalishdagi islohotlar ahamiyatini yaxshi 
anglayman. Zero, taʼlimga eʼtibor kelajakka 
yoʻnaltirilgan ulkan sarmoyadir. Buni har birimiz 
teran anglab yetaylik. Shuningdek, mazkur 
xayrli ishlarga hissa qoʻshish orqali fuqarolik 
burchimizni ado etaylik.

dollarga yetkazish maqsad qilib qoʻ yilgan 
edi. Davlatimiz rahbari 20-dekabr kuni 
faol tadbirkorlarimiz bilan uchrashuvda bu 
yil mamlakatimiz iqtisodiyoti 6,3 foizga 
oshib, 111 milliard dollardan koʻpayganini 
mamnuniyat bilan qayd etdi.

Agar shunday surʼat jadal davom ettirilsa, 
2030-yilga borib mamlakatimiz iqtisodiyoti 
hajmini 200 milliard dollarga yetkazish 
salohiyati mavjudligi yurak larni iftixor 
tuygʻulariga burkaydi.

Islohotlar va tub oʻzgarishlar shiddatli 
tarzda davom etayotgan, yangilik va tashab-
buslar qoʻrgʻoniga aylanayotgan yangi 
Oʻzbekistonda Uchinchi Renessans gʻoyasi 
 dunyoga keldi. Jahonning eng nufuzli 

anjumanlari, davlat rahbarlari uchrashuvlari, 
dunyo muammolariga doir xalqaro majlisu 
mashvaratlar oʻtkaziladigan boʻldi qadimiy 
Samarqand-u Toshkent, Buxoro-yu 
Xivada. Oʻzbekiston darvozalari dunyoga, 
dunyo darvozalari Oʻzbekistonga keng 
ochildi. Doʻstlarimiz, hamkorlarimiz safi 
kengayaverdi.

Shu oʻrinda ayrim fakt va voqealarni 
eslaylik. Eʼtibor bering, soʻnggi 7 yilda 
Oʻzbekiston tashabbuslari asosida BMT 
Bosh Assambleyasi tomonidan 10 dan 
ziyod rezolyutsiya qabul qilindi. 26-fevral 
kuni BMTning Nyu-York shahridagi bosh 
qarorgohida Bosh Assambleya tomonidan 
“2027-yil — Xalqaro barqaror va yashovchan 
turizm yili” rezolyutsiyasining bir ovozdan 
maʼqullangani shularning biridir. Oʻzbekis ton 
ilgari surgan ushbu hujjatga 80 dan ortiq aʼzo 
mamlakat hammualliflik qildi. 

Prezidentimizning Jahon sayyohlik 
tashkiloti Bosh Assambleyasining 2023-yil 
oktabrda Samarqandda boʻlgan sessiya-
sida turizm sohasining yangi muammolar 
va zamonaviy xatarlar oldida barqarorligi 
hamda moslashuvchanligi borasida bildirgan 
fikr lariga asoslangan mazkur hujjatda turli 
sivilizatsiyalar davrida yaratilgan madaniy 
merosni asrash, tinch lik va bagʻrikenglikni 
mustahkamlash, xalqlarning qadriyatlarini 
hurmat qilish singari jahonshumul fikrlar 
bayon qilindi. Ekspertlar bu rezolyutsiyani 

turizm sanoatining global darajada yangi 
bosqichga koʻtarilishiga sabab boʻlgan 
qimmatli hujjat deya baholadi.

Markaziy Osiyo davlatlari rahbarlarining 
9-avgust kuni boʻlib oʻtgan Maslahat 
uchrashuvida Markaziy Osiyoni barqaror 
rivojlantirish dasturi oʻrtaga tashlandi. 
Transchegaraviy daryolarning suv resurs-
laridan oqilona  foydalanishning mintaqaviy 
strategiyasini ishlab chiqish va qabul qilish 
taklifi bildirildi. Mazkur gʻoyalarning 
muallifi ham Oʻzbekiston edi, Oʻzbekiston 
Prezidentining nafaqat Oʻzbekiston, balki 
dunyo ahliga boʻlgan beadoq mehru muhabbati 
edi.

Musaffo buloqlardan suv ichgan chinorlar 

azamat qoyalardek baquvvat boʻladi. Mehr 
bulogʻidan suv ichgan qalblar esa azim 
daryolar singari quvonch tuygʻulariga toʻlib-
toshadi, lojuvard tovlanadi.

Quvonch bilan aytish joizki, Osiyoning 
Yaponiya, Janubiy Koreya, Tayvan kabi 
mamlakatlarida boʻlganidek, ijtimoiy adolat 
modellari Oʻzbekistonda ham davlat siyosatiga 
aylandi. 

Bu tamoyil Oʻzbekiston Konstitutsiya sining 
14-moddasida alohida belgilab qoʻyilgan: 
“Davlat oʻz faoliyatini inson farovonligini va 
jamiyatning barqaror rivojlanishini taʼminlash 
maqsadida  qonuniylik, ijtimoiy adolat va 
birdamlik prinsiplari asosida amalga oshiradi”.

Lekin har qanday gʻoya izchillik bilan 
hayotga tatbiq etilmasa, u faqat jozibali shior 
sifatida qolib ketaverishi mumkin. Ming qatla 
shukrlar boʻlsinki, Prezidentimiz muttasil 
ravishda, izchillik bilan bu ishlarga oʻzi 

bosh-qosh boʻlib turibdi. Ijtimoiy yordamga 
ehtiyojmand insonlarga koʻrsatilayotgan 
behad izzat-ikromni har kuni koʻrib, his etib 
turibmiz.

Shu yilning 13-dekabrida ijtimoiy himoya 
sohasidagi ishlar natijadorligi va 2025-yil 
uchun ustuvor vazifalar muhokamasi yuzasidan 
boʻlib oʻtgan videoselektor yigʻilishida 
davlatimiz rahbari yana bir karra mazkur 
masalaga yanada chuqurroq yondashish, 
yordamga muhtoj vatandoshlarimizga har 
doimgidan-da koʻproq mehribonlik qilish 
lozimligini taʼkidladi. Ijtimoiy davlat tamoyili 
muntazam ravishda hayotimizda oʻz roʻyobini 
topayotgani uchun, albatta, mehr va koʻmak 
tizimi quvonchli natijalar bermoqda.

Fikrimiz quruq boʻlmasligi uchun ayrim 
raqamlarga murojaat qilamiz. 2024-yilda 
yurtimizning barcha hududlarida “Inson” 
ijtimoiy xizmatlar markazlari ochildi va 
mahallalarda 102 ta ijtimoiy xizmat yoʻlga 
qoʻyildi. Ijtimoiy xodimlar uyma-uy yurib, 
yana 95 ming muhtoj odamga ijtimoiy yordam 
koʻrsatdi, nogironligi bor 26 ming fuqaroga 
protezlar berildi, 4 mingga yaqin yolgʻiz 
keksaga uyda parvarishlash xizmati tashkil 
etildi.

Shu bilan birga, nogironligi boʻlgan 
5 mingga yaqin bola maktabgacha taʼlim 
tashkilotlari va maktablarga joylashtirildi. 30 
ming bola bogʻcha, toʻgarak va kasbga oʻqitish 
bilan qamrab olindi. 45 ming muhtoj fuqaroga 
tibbiy yordam koʻrsatildi.

Kambagʻal oila farzandlarini chet 
tili, IT va kasb-hunarga oʻqitish uchun 
qoʻshimcha imkoniyat yaratildi. Kelgusi 
yil 1-martgacha toʻgaraklar ochish orqali 
kambagʻal oilalardagi 118 ming yoshni 
oʻqitish belgilandi. 2025-yilda 3,5 ming 
yosh oliygohlarga grant asosida qabul 
qilinadi. Nogironligi borlarga beriladigan 
protez va reabilitatsiya vositalari roʻyxati 
18 tadan 30 taga, mablagʻi esa 1,5 baravar 
oshiriladi va shu tariqa 100 ming odamning 
ehtiyoji taʼminlanadi. Ushbu roʻyxatga yana 
7 turdagi vosita qoʻshiladi.

Nogironligi bor shaxslar jamiyatimizning 
toʻlaqonli aʼzosi sifatida ishonch va umid 
bilan yashashi yoʻlida qilinayotgan ishlarning 
qamrovi bular bilan cheklanmaydi.

Endi har bir tumanda bittadan bogʻchada 
inklyuziv taʼlim guruhi ochiladi. Harakati 
cheklangan bolalarning maktabga kelib-
ketish xarajatining 75 foizini qoplash 
tizimi joriy etiladi. 1-sentabrgacha 954 ta 
maktabda inklyuziv sinf tashkil qilinib, yana 
nogironligi bor 1800 bolaning oʻqishiga 
sharoit yaratiladi.

1-yanvardan nogironligi boʻlgan 
ishchilarga ijtimoiy soliq 1 foiz etib 
belgilanadi. Korxonalarga surdo tarjimon, 
psixolog va koʻzi ojizlarga hamrohlik 
xizmati xarajati uchun 50 million soʻmgacha 
subsidiya ajratiladi. Bunday odamlarni ishga 
joylashtirgan xususiy bandlik kompaniyalariga 
500 million soʻmgacha grant beriladi.

Yaqingacha muhtoj aholi turli ijtimoiy 
xizmat va yordamlarni olish uchun mahalliy 
hokimliklar yoki mahalliy idoralarga 
borishi, oʻnlab hujjat yigʻishi, bir necha 
joyga murojaat qilishi shart edi. Bunday 
qogʻozbozlik va sarsongarchiliklarga 
ham chek qoʻyiladi. Mamlakatimizda ilk 
bor ijtimoiy xizmat va yordam koʻrsatish  
maqsadida “Yagona milliy ijtimoiy himoya” 
AT tarkibida “Inson” AT va E-Case elektron 
modullari ishlab chiqildi. Shu yilda 3,6 
million shaxs ijtimoiy markazlar tomonidan 
qamrab olinib, ularga 1,9 millionta ijtimoiy 
xizmat koʻrsatiladi.

Shu paytgacha 10 dan ortiq hujjat 
olib yurishga majbur boʻlgan nogironligi 
borlarga endi bularning oʻrnini bosadigan 
“ijtimoiy karta” joriy etiladi. U bilan jamoat 
transportida bepul yurish, elektr, gaz va oʻqish 
xarajatiga kompensatsiya olish mumkin. 
Nafaqa va yordam pullari ham shu kartaga 
tushadi. Bundan tashqari, yana 72 turdagi 
ijtimoiy xizmat, 76 turdagi yordam va 200 
ga yaqin imtiyoz yagona elektron tizimda 
umumlashtiriladi, har bir oilaning ehtiyoj 
va imkoniyatlarini aks ettiradigan “ijtimoiy 
raqamli pasport”i joriy etiladi.

Ijtimoiy himoyaga muhtoj, eshitish va 
nutqida nuqsoni bor insonlar jamiyatning 
toʻlaqonli aʼzosiga aylanishi hamda 
hayotda oʻz oʻrnini topishiga yordam berish 
yoʻnalishida ham qator ibratli  yumushlar 
amalga oshirilmoqda. Shunday insonlarning 
savodxonligini oshirish, huquqlari va qonuniy 
manfaatlarini himoya qilish maqsadida 
2022-yilda Prezidentimizning “Oʻzbek imo-
ishora tili va Brayl alifbosini rivojlantirish 
boʻyicha qoʻshimcha chora- tadbirlari 
toʻgʻrisida”gi qarori  eʼlon qilingan edi. 
Mazkur qarordan soʻng Toshkentdagi Vebster 
universitetida 6 oylik bepul imo-ishoralar 
kurslari tashkil etildi, ularga bepul darsliklar 
tarqatildi.

Kar bolalar uchun ixtisoslashtirilgan 
maktab-internatlarga malakali pedagog lar 
tayyorlash, ularga metodik jihatdan amaliy 
yordam koʻrsatish, eshitish va gapirishda 
nuqsoni bor insonlar bilan toʻsiqsiz muloqot 
qilish, imo-ishora tilida soʻzlashish kabilarga 
alohida eʼtibor berilmoqda.

Har bir quvonchli oʻzgarish, har bir 
yangilik minglab, millionlab odamlarning 
ruhiyatini koʻtaradi, ilhomlantiradi. Bunday 
savobli yumushlarni oʻlchash yoxud tarozida 
tortib koʻrish mumkin emas.

Muhimi shuki, har bitta raqam zamirida 
ming-minglab hamyurtlarimiz rozi-rizoligi, 
ertangi kunga ishonchi, ona vataniga muhabbati 
ufurib turibdi. Davlatning xalqimizga boʻlgan 
shaffof mehridan iborat musaffo buloqlari esa 
kunu tun qaynamoqda.

SHAFFOF MEHRNING 
MUSAFFO BULOQLARI

sAn’AtimiZninG sHoni 
vA sHuHrAti BoQiy

Ne tongkim, bizga — zamondoshlarimizga tarixiy evrilishlar, ulkan 
islohot va bunyodkorliklarga guvoh boʻlishdek farahbaxsh saodat 
nasib etib turibdi. Oʻtib borayotgan yil ham har sohada xalqimiz 
erishgan va erishayotgan ulkan muvaffaqiyatlari, yutuq hamda 
samaralari bilan qalbimizga muhrlanib ulgurdi. Bugun yangi 
2025-yilni munosib  natijalar bilan kutib olishga hozirlik avjida. 

Boshlanishi 1-betda

Buyuk OʻzBek yOʻli

“Inson — jamiyat — davlat” tamoyili asosida “Kambagʻallikdan farovonlik sari” dasturi 
qabul qilingani va unga koʻra, 2025-yilda 1 million aholini kambagʻallikdan chiqarish va 
kambagʻallik darajasini sezilarli tushirish boʻyicha aniq vazifalar belgilangani esa kishini 

yanada quvontiradi.

2024-yil 26-dekabr, 262-son

Adliya vazirligining maxsus test.adliya.uz platformasi 
orqali davlat idora va tashkilotlarining 95 mingdan 
ortiq xodimi test sinovlarini topshirdi. Huquqni 
muhofaza qilish akademiyasi va Yuristlar malakasini 
oshirish markazi tomonidan 67 ta tashkilotning 
31 mingga yaqin xodimi oʻqitildi.

Akmal BURXONOV, 
Korrupsiyaga qarshi kurashish 
agentligi direktori

Uzoqqa bormaylik, bundan ikki yil oldin 
ham biz xalqimizga, xalqaro maydonlarda, katta 
minbarlarda, asosan, korrupsiyani yoʻq qilish 
uchun qilmoqchi boʻlgan ishlarimiz, rejalarimiz 
haqida gapirish bilan cheklanar edik, bugun esa 
ularning natijalari, galdagi maqsadlarimiz haqida 
jurʼat va ishonch bilan bemalol fikr ayta olamiz. 
Korrupsiyaning oqibatlari bilan emas, uning 
oldini olishga qaratilgan preventiv islohotlar oʻz 
vaqtida va toʻgʻri amalga oshirib kelinayotgani 
bizga ana shunday imkon bermoqda. 

2017-yildan hozirga qadar korrupsiyaga 
qarshi kurashish sohasiga oid 25 ta normativ-
huquqiy hujjat qabul qilindi. Korrupsiyaga 
qarshi kurashish davlat siyosatini har ikki yilga 
moʻljallangan davlat dasturlarini qabul qilish 
orqali amalga oshirish mexanizmi joriy etildi. 
Oʻtgan sakkiz yilda Prezident farmonlari bilan 
4 ta davlat dasturi tasdiqlandi. Korrupsiyaga 
qarshi kurashish masalasi ilk bor yangi tahrirdagi 
Konstitutsiyamizda aks ettirildi. Oliy Majlis 
palatalarining korrupsiyaga qarshi kurashish 
faoliyati ustidan nazorati kuchaytirildi. Har yili 
Korrupsiyaga qarshi kurashish toʻgʻrisida milliy 
maʼruza  parlamentga taqdim etilishi bunga 
yorqin misol. Bu yil uchinchi Milliy maʼruzani 
deputat va senatorlarimiz bilan muhokama qilib, 
keng jamoatchilik eʼtiboriga havola etdik.  

Mamlakatimiz aksilkorrupsiya siyosatining 
eng muhim yoʻnalishlaridan biri, shubhasiz, 
ochiqlikni taʼminlashdir. Oʻtgan davr mobaynida 
bu boradagi qonun hujjatlari ilgʻor xalqaro 
standartlar talablari asosida takomillashtirildi. 
Ushbu yillarda qabul qilingan 180 ta normativ-
huquqiy hujjatda ochiqlik va shaffoflik 
mexanizmlarini joriy etishga qaratilgan 328 ta 
vazifa va topshiriq belgilab berildi. Shundan 
187 ta topshiriq asosida amaldagi mexanizmlar 
ochiqlik prinsiplari asosida takomillashtirilib, 
141 ta yangi amaliyot yoʻlga qoʻyildi.

Ochiq hukumat, kuchaytirilgan oshkoralik, 
fuqarolar va hukumat oʻrtasidagi hamkorlik 
tobora rivojlanib borayotgani rahbar hamda 
mutasaddilarni, xalqimizni “halollik vaksinasi” 
bilan emlanishga majbur qilmoqda, desak 
xato boʻlmaydi. Jumladan, davlat organlari 
va tashkilotlari faoliyati ochiqligi darajasini 
baholashga qaratilgan Ochiqlik indeksi joriy 
etilgani, davlat idoralari tomonidan ochiq eʼlon 
qilinishi majburiy boʻlgan ijtimoiy ahamiyatga 
molik 40 turdagi maʼlumotlar roʻyxati 
tasdiqlangani, ularni eʼlon qilish muddatlari, 
elektron manzili va masʼul idoralar belgilangani 
davlat organlarining ochiqlik darajasini 
jamoatchilik uchun yaqqol koʻrsatish imkonini 
bermoqda.  

Agentligimiz tomonidan esa ochiqlik 
taʼminlanishini monitoring qilish va qonun 
buzilishiga yoʻl qoʻygan shaxslarga qatʼiy chora 

Islohotlar samarasi

hamda davlat tashkilotlariga metodik 
yordam koʻrsatish va tushuntirish 
ishlarini ham muntazam amalga 
oshirib kelmoqdamiz. “E-learning” 
elektron platformasi shu maqsadda 
ishga tushirilgan, hozir platforma orqali 
respublika va mahalliy darajadagi 117 
ta davlat organining 400 nafarga yaqin 
xodimi malaka oshirdi.

Bu kabi saʼy-harakatlarimiz sezilarli 
natija bermoqda: 2023-yil uchun eʼlon 
qilingan Ochiqlik indeksi natijalariga 
koʻra, faoliyat samaradorligi 
“yashil” toifadagi davlat idoralari 
soni oʻtgan yildagiga nisbatan 
sezilarli ortdi. 2022-yil yakuni 
boʻyicha “qizil” toifaga kiritilgan 
qator davlat idoralarida kes kin ijobiy 
oʻsish kuzatildi. 

Korrupsiyaga qarshi kurashish boʻyicha 
davlat organlari faoliyatini reyting asosida 
baholash tizimi joriy etilgani ham korrupsiyaga 
qarshi kurashish sohasida belgilangan 
vazifalarni samarali monitoring qilish bilan 
birga aniqlangan kamchilik larni bartaraf etish, 
sohada sogʻlom raqobat muhitini kuchaytirish 
hamda tashkilot rahbarlarining masʼ uliyatini 
yanada oshirishga katta hissa qoʻshmoqda.  

Keng jamoatchilik, jurnalist va blogerlar 
tomonidan koʻp muhokama qilinadigan va 
eʼtirozlarga sabab boʻladigan davlat xaridlari 
sohasida korrupsiyaning oldini olish boʻyicha 
tobora ijobiy samaradorlikka erishilmoqda. 
2023-yil va 2024-yilning 10 oyida oʻtkazilgan 
oʻrganishlar natijasida vazirlik va idoralarga 
417 ta (443 mil liard soʻmlik) taqdimnoma 
kiritilgan, shundan 356 tasi  qanoatlantirilgan. 
 Xususan, taqdimnomalar natijasida 
buyurtmachilar tomonidan 325 ta holatda 
393,4 milliard soʻmlik davlat xaridlarida yoʻl 

qoʻyilgan qonun buzilishlari bartaraf etilib, 
davlat xaridlari bekor qilingan.

Aniqlangan qonun buzilishi holatlari 
yuzasidan Davlat moliyaviy nazorat 
inspeksiyasiga 61 ta va huquqni muhofaza 
qiluvchi organlarga 355 ta material yuborildi. 
Maʼmuriy javobgarlik toʻgʻrisidagi kodeksning 
tegishli moddalari bilan 164 ta maʼmuriy, 
Jinoyat kodeksining tegishli moddalari bilan 8 
ta jinoyat ishi qoʻzgʻatilib, 89 shaxsga nisbatan 
intizomiy jazo chorasi qoʻllanildi. 

Oʻrganishlarimizga koʻra, davlat xaridlari 
sohasida eng koʻp qonun buzilishi holatlari 
sogʻliqni saqlash (91 ta), transport (62 ta) va 

oʻtgan davrda nazorat tuzilmalari 
tomonidan oʻtkazilgan 4,5 ming ga 

yaqin nazorat tadbirida 342,6 milliard 
soʻm mablagʻni talon-taroj qilish va 928,9 
milliard soʻmlik moliyaviy qonun buzilishi 
holatlari aniqlandi, shuningdek, 953,4 milliard 
soʻm mablagʻ noqonuniy sarf etilishining 
oldi olinib, 372 milliard soʻmlik noqonuniy 
xarajatning davlat idoralari hisobiga undirilishi 
taʼminlandi. 

Agentlik tomonidan xalqaro standartlar asosida 
ichki nazorat tuzilmalari faoliyatini tartibga 
soluvchi 10 ta idoraviy hujjat, 7 ta darslik va 
metodologik qoʻllanma chop etildi, har chorakda 
ichki nazorat tuzilmalari xodimlari uchun 
oʻquv seminarlari tashkil etish amaliyoti yoʻlga 
qoʻyilgan. Bugungi kunda oldimizda nazorat 
tuzilmalari faoliyatining huquqiy asoslarini 
kuchaytirish vazifasi turibdi. Shu bois, ularning 
mus taqilligini taʼminlash, huquqiy maqomi, 
vazifa va funksiyalari, vakolat va majburiyatlari, 
shtatlar soni, tuzilma xodimlarining majburiy 
tartibda malakasini oshirish, attestatsiyadan 
oʻtkazish tartibiga oid muhim masalalarni qamrab 
olgan normativ-huquqiy hujjat loyihasi ishlab 
chiqildi. Ammo baribir natijadorlikni oshirishdagi 
asosiy masala rahbarlarning shaxsiy namunasi, 
tashabbuskorligi va masʼuliyatliligi bilan bogʻliq 
boʻlib qolaveradi. 

Normativ-huquqiy hujjatlar va ularning 
loyihalarini korrupsiyaga qarshi ekspertizadan 
oʻtkazish tizimi orqali ulardagi korrupsiya 

omillarini barvaqt aniqlash hamda bartaraf etish 
choralari koʻrilayotgani ham aksilkorrupsiya 
islohotlari samarasida muhim ahamiyat 
kasb etmoqda. Soʻnggi 3 yilda 950 ga yaqin 
normativ-huquqiy hujjat loyihasida 1,5 
mingdan ziyod korrupsiya omili aniqlanib, 
bartaraf etildi.

Jumladan, agentlik tomonidan  joriy 
yilning oʻtgan davrida 186 ta normativ-
huquqiy hujjat loyihasi korrupsiyaga 
qarshi ekspertizadan oʻtkazilib, 70 foizida 
korrupsiyani keltirib chiqaruvchi 437 ta  
omil aniqlandi hamda ularni bartaraf etish 
choralari koʻrildi. Agentlik va Adliya vazirligi 

hamkorligida davlat organlarida korrupsiyaga 
qarshi ekspertizani samarali tashkil etish 
boʻyicha uslubiy koʻmak koʻrsatib kelinmoqda. 
Misol uchun, davlat organlarida bunga masʼul 
xodimlar malakasini oshirish boʻyicha oʻquv 
seminari tashkil etilib, davlat organlari yuridik 
xizmat xodimlarining malakasi oshirilmoqda.

Mamlakatimizda aholi va davlat 
xizmatchilarida korrupsiyaga nisbatan murosasiz 
munosabatni shakllantirish, ularga “halollik 
vaksinasi”ni singdirish hamda korrupsiyaga 
qarshi bilim va koʻnikmalarini oshirishga 
bugun katta ehtiyoj va zarurat bor. Chunki shu 
paytga qadar aholi va davlat xizmatchilarining 
korrupsiyaga qarshi kurashish sohasidagi bilimini 
uzluksiz oshirib borish, jumladan, korrupsiyaga 
qarshi ichki nazorat tuzilmalari xodimlari 
malakasini oshirish tizimi yoʻlga qoʻyilmagan. 
Ana shu talab va ehtiyoj zaruratidan kelib chiqqan 
holda 2025-yil 1-yanvardan  “Korrupsiyaga 
qarshi kurashish virtual akademiyasi” ishga 
tushirilmoqda. Yaʼni bundan buyon nafaqat 
davlat xizmatchilari, balki aholining barcha 
qatlamlari uchun ularning yoshi, malakasi, 
darajasi, lavozimiga mos ravishda oʻqitish 
tizimi yaratiladi. Masalan, mazkur platforma 
orqali har qanday fuqaro mutlaqo bepul asosda 
korrupsiyaga qarshi kurashish boʻyicha bazaviy 
bilimini mustahkamlash imkoniyatiga ega 
boʻladi. 

Bundan tashqari, tadbirkorlik subyekt lari, 
nodavlat notijorat tashkilotlar vakillari, taʼlim 
tashkilotlari tarbiyalanuvchilari, oʻquvchilari 
va talabalari va tabiiyki, davlat xizmatchilari 
uchun alo hida-alohida maxsus kurslar ham 
tashkil etiladi. 

Virtual akademiyada oʻqitish davlat 
xizmatchilari uchun majburiy boʻlib, ularning 
malakasi har uch yilda kamida bir marta oshirib 
boriladi, bir yilda oʻrtacha 140 mingdan ortiq 
davlat xizmatchisi oʻqitiladi.

Umuman olganda, endi Oʻzbekistonda aholi 
va davlat xizmatchilarining korrupsiyaga qarshi 
kurashish sohasidagi bilim va koʻnikmalarini 
uzluksiz oshirib borish tizimi joriy etiladi. 
Bu esa jamiyatda korrupsiya illatiga nisbatan 
murosasizlikni kuchaytirish, aksilkorrupsiya 
islohotlari taʼsirchanligi va samaradorligini 
oshirishning muhim sharti va kafolati ekani 
bilan yanada ahamiyatli.  

Manfaatlar toʻqnashuvining oldini olish 
va tartibga solish boʻyicha yagona amaliyot 
mavjud emasligi ogʻriqli nuqtalarimizdan biri 
edi. Misol uchun, agentligimiz tomonidan 
oʻtkazilgan oʻrganishlarda davlat xizmatida 
minglab manfaatlar toʻqnashuviga yoʻl 
qoʻyganlik holatlari aniqlansa-da, manfaatlar 
toʻqnashuvini tartibga solishning huquqiy asosi 
yoki unga yoʻl qoʻyganlik uchun javobgarlik 
belgilanmagani sababli ularni bartaraf etish 
qiyinchilik tugʻdirardi.

Shu yil 5-dekabrdan kuchga kiradigan 
“Manfaatlar toʻqnashuvi toʻgʻrisida”gi qonun 
bilan manfaatlar toʻqnashuvi tushunchasi, 
davlat xizmatchilarining  majburiyatlari hamda 

uni tartibga solish boʻyicha aniq mexanizmlar 
belgilandi. Qonunning qoʻllanilish doirasi 
aniqlashtirildi, yaʼni davlat fuqarolik 
xizmatining siyosiy guruhiga kiruvchi 
lavozimlardan tashqari barcha davlat organlari, 
davlat muassasalari va unitar korxonalari, davlat 
maqsadli jamgʻarmalari hamda ustav fondida 
davlat ulushi 50 foiz miqdorda va undan ortiq 
boʻlgan aksiyadorlik jamiyatlari, shuningdek, 
harbiy lavozimlar uchun qonun talabi birdek 
amal qiladi. 

Yaqinda Bosh vazir raisligida “Manfaatlar 
toʻqnashuvi toʻgʻrisida”gi qonun ijrosini tashkil 
etish ishlarini muvofiqlashtirish boʻyicha 
respublika idoralar aro komissiyasi tomonidan 
qonun tatbiq etiladigan davlat organlari va 
tashkilotlari roʻyxati tasdiqlandi. Roʻyxatga 
respub lika darajasidagi 27 ta davlat organi va 
tashkiloti, 71 ta respublika ijro etuvchi hokimiyat 
organi, 10 ta davlat maqsadli jamgʻarmasi, 
viloyatlar va tuman-shahar hokimliklari, ustav 
fondida (ustav kapitalida) davlat ulushi 50 foiz 
va undan ortiq boʻlgan 49 ta xoʻjalik jamiyati, 
unitar korxona kiritildi. 

Qonun kuchga kirgunga qadar unda 
belgilangan talab va mexanizmlarning 
amaliyotda ishlashi bilan bogʻliq masalalar 
davlat organlari va tashkilotlarida ishchi 
guruhlarni tuzgan holda oʻrganildi, aniqlangan 
holatlar bartaraf etildi. Oʻrganishlarda 
75 xodimning yaqin qarindosh lari 
bevosita boʻysunuvida yoki nazorat ostida 
ishlayotgani, 1488 nafar xodimning davlat 
xizmati bilan bir vaqtda tadbirkorlik 
faoliyati bilan shugʻullanayotgani bilan 
bogʻliq manfaatlar toʻqnashuvi holatlari 
aniqlanib, ularni bartaraf etish boʻyicha 
davlat idoralariga 33 ta taqdimnoma kiritildi. 
Agentlik taqdimnomalari asosida mazkur 
davlat xaridlari boʻyicha rasmiylashtirilgan 
bayonnoma va shartnomalar bekor qilindi.

Ushbu yoʻnalishda qilinayotgan eng 
muhim ishlardan biri manfaatlar toʻqnashuvi 
yuzasidan zarur oʻqitish va tushuntirish ishlari 
amalga oshirilganidir. Jumladan, agentlik 
va Adliya vazirligi tomonidan manfaatlar 
toʻqnashuvi holatlari, ularni bartaraf etish 
boʻyicha uslubiy qoʻllanma ishlab chiqilib, 
davlat xizmatchilariga yetkazildi. 

Adliya vazirligining maxsus test.
adliya.uz platformasi orqali davlat idora va 
tashkilotlarining 95 mingdan ortiq xodimi test 
sinovlarini topshirdi. Huquqni muhofaza qilish 
akademiyasi va Yuristlar malakasini oshirish 
markazi tomonidan 67 ta tashkilotning 31 
mingga yaqin xodimi oʻqitildi.

Endi har chorakda agentlik va Adliya 
vazirligi tomonidan davlat organlari kesimida 
manfaatlar toʻqnashuviga yoʻl qoʻyilgan 
holatlar tahlil qilinadi hamda bunday holatlar 
koʻpaygan davlat organlariga taqdimnomalar 
kiritib boriladi. Har yarim yilda respublika 
idoralararo komissiyasi yigʻilishlarida 
manfaatlar toʻqnashuvi holatlarini aniqlash, 
bartaraf etish, bunday holatlarning oldini 

olish boʻyicha koʻrilayotgan choralar davlat 
organlarining birinchi rahbarlari  ishtirokida 
tanqidiy muhokama qilinib, hisobdorlik 
taʼminlanadi.

Aksilkorrupsiya islohotlari samaradorligi 
va taʼsirchanligini oshirishda  ushbu 
yoʻnalishdagi xalqaro hamkorlik, 
muammolarga birgalikda yechim izlash biz 
uchun strategik ahamiyat kasb etmoqda. Ayni 
vaqtga qadar 10 dan ortiq xalqaro tashkilot 
(BMT, IHTT, YXHT, JB va boshqalar) hamda 
20 dan ortiq xorijiy davlatning (AQSH, 
Koreya Respublikasi, Fransiya, Germaniya, 
Singapur, Malayziya, Xitoy, Qozogʻiston va 
boshqalar) korrupsiyaga qarshi kurashishga 
masʼul idoralari bilan hamkorlikni yoʻlga 
qoʻydik. Xalqaro tashkilotlar va xorijiy 
davlatlar korrupsiya ga qarshi kurashish 
idoralari bilan 19 ta hamkorlik toʻgʻrisida 
bitim va memorandum imzolandi.

Xalqaro doiradagi hamkorlarimiz 
koʻmagida bu yil ilk marotaba korrupsiyaga 
qarshi kurashish sohasida global mediaforumni 
oʻtkazdik. Yoshlarda korrupsiyaga nisbatan 
murosasiz munosabatni shakllantirish 
maqsadida korrupsiyaga qarshi taʼlim va 
yoshlarning imkoniyatlarini kengaytirish 
global resursi (GRACE) dasturini Oʻzbekis-
tonda keng joriy etish boʻyicha ishlayapmiz. 
Ushbu dastur barcha bosqichlardagi taʼlim 
muassasalarida korrupsiyaga qarshi murosasiz 
munosabatni shakllantirish, taʼlim va tadqiqot 
yoʻnalishlarida halollik dars larini, halollik 
toʻgaraklarini tashkil etish, tanlov, fleshmoblar 
oʻtkazish, ilmiy tadqiqotlarni muvofiqlashtirish 
hamda yaratilgan kontentlarni tarjima qilishni 
nazarda tutadi.

Shuningdek, bu yil Yevropa Ittifoqi, BMT 
Taraqqiyot dasturi va Germaniya xalqaro 
hamkorlik jamiyati (GIZ) hamkorligida qiymati 
7 million dollarlik “Oʻzbekistonda korrupsiyaga 
qarshi milliy ekotizimni mustahkamlash” va 
“Oʻzbekistonda boshqaruv ni takomillashtirish: 
Inklyuziv ravishda korrupsiyaning oldini olish” 
loyihalarini ishga tushirdik. Mazkur loyihalar 
doirasida Oʻzbekiston aksilkorrupsiya siyosatiga 
oid hujjatlarni ishlab chiqish va takomillashtirish, 
halollikni baholash tashabbusini joriy etish, 
korrupsiyaga oid islohotlarning barcha 
hududlarga yetib borishini taʼminlash hamda bu 
jarayonni samarali muvofiqlashtirish borasida 
koʻplab ishlarni rejalashtirganmiz.  Shuningdek, 
korrupsiyaga qarshi kurashish tizimiga raqamli 
texnologiya va sunʼiy intellektni joriy etish, 
fuqarolik jamiyati institutlari bilan hamkorlikni 
yangi bosqichga olib chiqish hamda ularning 
salohiyatini oshirish, sohada mandatga 
ega boʻlgan donorlar bilan hamkorlikni 
muvofiqlashtirish tizimini joriy etish kabi ustuvor 
vazifalar loyiha dasturlarida aks etgan.

Saʼy-harakatlarimiz korrupsiyaga qarshi 
kurashish sohasidagi xalqaro reyting va 
indekslarda oʻz natijasini koʻrsatmoqda. 

2023-yil natijalariga koʻra, Transparency 
International tashkilotining Korrupsiyani idrok 
etish indeksida Oʻzbekiston 180 davlat orasida 
121-oʻrinni egalladi. 2021-yildagiga nisbatan 
mamlakatimiz oʻrni 19 pogʻonaga yaxshilandi. 
Bu bilan yurtimiz oxirgi 7 yil davomida Sharqiy 
Yevropa va Markaziy Osiyo mintaqasining 
aksilkorrupsiya islohotlarini tizimli ravishda 
amalga oshirayotgan va oʻsish surʼatini qayd 
etayotgan davlatlar qatoridan joy oldi.

Korrupsiyaga qarshi davlat siyosati va 
islohotlar xalqaro tashkilotlar tomonidan ijobiy 
baholanayotganini ham alohida taʼkidlashni 
istardim. Jumladan, IHTT Sharqiy Yevropa va 
Markaziy Osiyo davlatlari uchun korrupsiyaga 
qarshi kurashish tarmogʻining Istanbul 
harakatlar rejasi doirasida oʻtkaziladigan 
5-bosqich monitoring yakunlari boʻyicha 
Oʻzbekistonning korrupsiyaga qarshi siyosati 
83,6 ball bilan “juda yuqori” darajada baholandi.

Shu kabi yuqori natijalar, izchil islohotlarga 
qaramay, korrupsiya bilan bogʻliq muammolar 
davlat va jamiyatni, xalqimizni hali-hanuz 
oʻylantirayotgani bor gap. Ayrim mahalliy 
hokimiyat organlari, taʼlim, sogʻliqni saqlash 
kabi sohalardagi korrupsiyaviy holatlar 
haqiqatan xavotirli, albatta. Ammo korrupsiyaga 
qarshi kurashishga siyosiy iroda bor ekan, 
unga qarshi murosasiz kurash ham qatʼiy, 
muttasil davom etadi. Eng muhimi, bugungi 
islohotlarning kelgusidagi samarasiga istak 
va ishonchni mustahkamlab, ushbu illatning 
har qanday shakliga nisbatan sidqidildan 
kurashishga masʼullik va daxldorlikni hech 
birimiz unutmasligimiz kerak.

KuCHli irodA, mustAHKAm 
isHonCH vA QAt’iy intilisH 

BilAnGinA KorruPsiyAni yEnGAmiZ
Korrupsiyaga qarshi 
kurashishga qaratilgan 
islohotlar qatʼiy va davomiy,  
oqilona va puxta boʻlsa, 
samarasi uzoq kuttirmaydi. 
Qanchalik murakkab boʻlmasin, 
Oʻzbekiston bu yoʻlni dadil va 
eng muhimi, eʼtirofga arzigulik 
natijalar bilan bosib oʻtmoqda. 
Yildan yilga korrupsiya, 
poraxoʻrlik ortidan toʻplanib 
qolgan muammolar asta-sekin 
yechim topmoqda, xato va 
kamchiliklar ochiq-oshkora 
tan olinib, ularni bartaraf etish 
uchun zarur imkoniyatlar ishga 
solinmoqda. 

Endi har chorakda agentlik va Adliya vazirligi tomonidan 

davlat organlari kesimida manfaatlar toʻqnashuviga yoʻl 

koʻrish tizimi joriy etilgan. Bu boʻyicha oʻtgan 
davrda qonunbuzilish holatlari yuzasidan 
vazirlik va idoralarga 122 ta taqdimnoma 
kiritilib, 16 nafar shaxsga nisbatan intizomiy 
jazo chorasi qoʻllanildi va 4 xodim egallab 
turgan lavozimidan ozod etildi, 7 nafar 
mansabdor shaxsga nisbatan maʼmuriy ish 
qoʻzgʻatildi.

Ochiq maʼlumotlarni oʻz vaqtida 
shakllantirish va uni belgilangan resurslarda 
eʼlon qilishni taʼminlash maqsadida ichki 
idoraviy hujjatlar namunalarini ishlab chiqdik 

maktabgacha va maktab taʼlimi sohalari (44 ta) 
hisobiga toʻgʻri keladi.

Ayni paytda davlat xaridlarini amalga 
oshirishda zamonaviy axborot texnologiyalarini 
qoʻllagan holda korrupsiya xavfini aniqlashning 
elektron tizimini ishlab chiqish ustida 
ishlayapmiz va bu kelgusida sohada qonun 
buzilishi holatlarining oldini olish, aniqlash 
va bartaraf etishda manfaatli boʻladi deb 
oʻylayman. 

Korrupsiyaga qarshi kurashishning 
zamonaviy va samarali metodlaridan biri 
sifatida 117 ta davlat organi va tashkiloti, shu 
jumladan, banklarda korrupsiyaga  qarshi ichki 
nazorat tuzilmalari faoliyati yoʻlga qoʻyilgani 
ijobiy natijalarga asos boʻlmoqda. Masalan, 

VIRTUAL AKADEMIYADA 
OʻQITIsH DAVLAT 
XIzMATCHILARI UCHUN 
MAJBURIY BOʻLIB, 
ULARNINg MALAKAsI 
HAR UCH YILDA 
KAMIDA BIR MARTA 
OsHIRIB BORILADI, 
BIR YILDA OʻRTACHA 
140 MINgDAN ORTIQ 
DAVLAT XIzMATCHIsI 
OʻQITILADI.

4 NIGOH
2024-yil 26-dekabr, 262-son

Orifjon BOzOROV,
Qarshi muhandislik-iqtisodiyot 
instituti rektori

Nuqtayi nazar

Oʻyimda davom etib, nogironligi boʻla turib 
birovga xizmat qilish esa ikki karra baxt, dedim. 
Shu holda ikki qoʻlda ishlayotganlardan chaqqonroq 
harakatlanish matonatdan boʻlak narsa emas, 
nazarimda. Ishni tez bitirayotgan bu yigitning 
mijozlari koʻnglidan ham shu gaplar oʻtgan shekilli, 
chin dildan tashakkur aytib ketyapti. 

Yosh xodim 6 oydan buyon shu yerda 
ishlayotgani, poytaxt oliygohlaridan birining 
4-bosqich talabasi ekanini aytdi. Avval ham ish 
soʻrab qator banklarga borgan, biroq umidsiz 
boʻlib qaytgan Umidjon Abdumannopov endi 
yurtimizda nogironligi boʻlgan shaxslarni ishga 
olish masalasiga jiddiy eʼtibor berilayotganidan 
xursand. Jamoada birov uni “Sen bu ishni uddalay 
olmaysan”, deb kamsitmayotgani, oʻz oʻrni, 
alohida hurmati borligiga shukr ayt di. Kelajakda 
yuqori lavozimlarda ishlash istagi, buning uchun 
barcha yoʻllar ochiqligi haqida gapirdi. 

Ha, bugun jamiyatimizda nogironligi 
boʻlgan shaxslarga nisbatan toʻsiqsiz, iliq muhit 
shakllanmoqda. Bu boradagi ishlar esa ortga 
qaytmas tus olgani ham bor gap. 

Davlatimiz rahbari Konstitutsiyamizning 
32 yillik bayrami munosabati bilan xalqimizga 

Prezidentimiz raisligida joriy yil 20-iyun 
kuni muhandislik sohalarida kadrlar tayyorlash 
va oliy taʼlim muassasalari faoliyatini yanada 
takomillashtirish masalalari yuzasidan oʻtkazilgan 
videoselektor yigʻilishida bu haqda atroflicha fikr 
yuritildi.

Mamlakatimizda ishlab chiqarish korxonalari 
soni yildan yilga koʻpayib bormoqda. Ularning 
rivojlanishi mahsulot salmogʻi, sifati, eng 
asosiysi, malakali kadrlar salohiyatiga koʻp 
jihatdan bogʻliq. Agar har yili yurtimizda oʻrtacha 
3 mingta sanoat korxonasi ishga tushirilishini 
inobatga olsak, bu 150 ming atrofida ish oʻrni 
yaratilishiga asos boʻladi. Xoʻsh, ularda mehnat 
qiladigan mutaxassislarning hammasi ham yetarli 
koʻnikmaga egami? Prezidentimiz yigʻilishda 
bu masala xususida ham alohida toʻxtalib oʻtdi. 
“Iqtisodiyotimizni jadal rivojlantirish uchun 
bizga yuqori malakali muhandis-texnolog-
lar suv bilan havodek zarur. Har bir vazir, 
tarmoq rahbari, rektor va professor-oʻqituvchi 
masʼuliyatni chuqur his qilib, qattiq ishlasa, 
izlansa, bunga albatta erishamiz”, deya 
taʼkidladi Shavkat Mirziyoyev. 

Kadrlar salohiyati birgina oliy taʼlim muassasasi 
beradigan bilim bilan chegaralanib qolmaydi. 
Shuning uchun davlatimiz rahbari sohani 
rivojlantirish uchun yangi tashab buslarni ilgari surdi. 
Texnika yoʻnalishida oʻqitish va ilmiy tadqiqot 
jarayonlari ilgʻor tajribalar asosida toʻliq oʻzgarishi 
taʼkidlandi. Bu tizimdagi 36 ta oliy taʼlim muassasasi 
va ularning filiallari bosqichma-bosqich yiriklashib, 
jami 20 ta oliygoh qolishi, ular dual taʼlim tizimiga 
toʻliq oʻtishi belgilandi. Har bir hududda kamida 
bittadan texnika universiteti boʻlishi qayd etildi.

Yigʻilishda belgilab berilgan vazifalar ijrosi 
bosqichma-bosqich amalga oshirilmoqda. 
Qarshi muhandislik-iqtisodiyot instituti misolida 
aytadigan boʻlsak, Qashqadaryo viloyatidagi 
yirik sanoat korxonalari — “Shoʻrtan gaz-kimyo 
majmuasi” MCHJ, “Uzbekistan GTL” MCHJ 
va Dehqonobod kaliy zavodidagi muammolarni 
bartaraf etishga qaratilgan 5 ta loyiha bajarilmoqda. 
“Shoʻrtan gaz-kimyo majmuasi” MCHJ bilan 
hamkorlikda “Gaz-kimyo va energetika” ilgʻor 
muhandislik maktabi ochildi. “Tarmoq — korxona 
— oliygoh” tamoyili yoʻlga qoʻyildi.

Yetuk kadr boʻlib yetishish 
uchun oʻqiydigan payt keldi
Joriy yil 10-dekabr kuni Prezidentimizning 

“Qarshi davlat texnika universitetini tashkil 
etish toʻgʻrisida”gi qarori qabul qilinishi ham 

yuqoridagi vazifalar ijrosi yoʻlidagi muhim 
qadamlardan biridir. Unga muvofiq, Qarshi 
muhandislik-iqtisodiyot instituti, Qarshi irrigatsiya 
va agrotexnologiyalar instituti, Muhammad 
al-Xorazmiy nomidagi Toshkent axborot 
texnologiyalari universitetining Qarshi filiali 
hamda Toshkent kimyo-texnologiya institutining 
Shahrisabz filiali negizida Qarshi davlat texnika 
universiteti tashkil etildi.

Universitetning asosiy vazifalaridan biri 
muhandislik, geologiya, ishlab chiqarish, qurilish, 
transport, energetika, axborot texnologiyalari va 
dasturlash, xizmat koʻrsatish hamda irrigatsiya 
tizimlari va agrotexnologiyalar sohalari boʻyicha 
zamonaviy bilim va amaliy koʻnikmalarga ega 
muhandis kadrlar tayyorlash, qayta tayyorlash va 
malakasini oshirishdan iborat. Bundan tashqari, 
taʼlim jarayoniga ilm-fan va texnikaning soʻnggi 
yutuqlarini qoʻllash, xalqaro eʼtirof etilgan 
tashkilotlar reytingida birinchi 300 talik roʻyxatga 
kirgan xorijiy oliy taʼlim tashkilotlari tajribasi 
asosida taʼlim dasturlarini ishlab chiqish va joriy 
etish koʻzda tutilgan. Bir soʻz bilan aytganda, 
mehnat bozoriga raqobatbardosh kadrlar yetkazib 
berish, buning uchun barcha imkoniyatlarni 
yaratish va tatbiq etish talab etiladi. 

Mehnat bozorida talab yoʻq mutaxassisliklardan 
voz kechish vaqti keldi. Oliy taʼlim muassasalari 
oʻz taʼlim yoʻnalishlarini ishlab chiqarish 
sohasidagi talablardan kelib chiqib belgilashi 
lozim. Sababi tizimda xususiy taʼlim tashkilotlari 
faoliyati ham rivoj lanib borayotgani raqobat 
muhitini kengaytirmoqda. Ota-onalar, yoshlarning 
dunyoqarashi oʻzgaryapti. Diplom uchun emas, 
mutaxassis boʻlib yetishish uchun oʻqiydigan payt 
keldi. 

Qarorda malaka talablari va fanning oʻquv 
dasturlari ish beruvchilar takliflari hamda yetakchi 
xorijiy oliy taʼlim tashkilotlari das turlari asosida 
xalqaro taʼlim standartlariga moslashtirilgan 
holda taʼlim jarayoniga joriy etilishini taʼminlash 
belgilangani bejiz emas. Bugun biz dunyoga yuz 
tutyapmiz, demak, oliygohlarimiz tayyorlagan 
kadrlar ham xorijiy uskunalarni bemalol bosh-
qara oladigan, yuqori talablarga javob beradigan 
darajada tajribaga ega boʻlishi  lozim. Bu tajribaga 

ega boʻlishning tamal toshi universitet bazasida 
boʻlishi maqsadga muvofiqdir. 

Taʼlim klasteri — mutaxassislar 
“fabrika”si

Fan, taʼlim va ishlab chiqarish oʻrtasidagi 
integratsiyani kuchaytirish, kadrlar salohiyatini 
oshirishga qaratilgan xayrli ishlar izchillik bilan 
davom etmoqda. 

Prezidentimizning 2022-yil 7-iyuldagi “Neft 
va gaz sohasida taʼlim-ishlab chiqarish klasterini 
tashkil etish chora-tadbirlari toʻgʻrisida”gi qarori 
taʼlim va korxonalar oʻrtasida hamkorlik aloqalarini 
yanada mustahkamladi. Qarorga koʻra, talabalarning 
nufuzli korxonalarda amaliyot oʻtashi, professor-
oʻqituvchilarning esa oʻz bilim va malakasini 
oshirishi uchun imkoniyat eshiklari ochildi. Xoʻsh, 
uning amaliy natijalari nimalarda koʻrindi?

Institutimiz misolida eʼtirof etishimiz 
mumkinki, qaror talablaridan kelib chiqib, 
viloyatdagi neft-gaz kimyosi sohasiga 
ixtisoslashgan yirik korxonalar bilan hamkorlik 
keng yoʻlga qoʻyildi. Bu hamkorlik samarasi 
oʻlaroq, talabalarning amaliyotini tashkil etish 
bilan bogʻliq koʻplab muammolar yechildi. Yaʼni 
talabalar uchun transport, maxsus kiyimlar, 
laboratoriyalardan foydalanish, korxona tomonidan 
mutaxassis biriktirish imkoniyatlari yaratildi. Ishlab 
chiqarish sohasi ilgʻor mutaxassislari oliy taʼlim 
muassasalarida dars oʻtmoqda. Iqtidorli professor-
oʻqituvchilar va talabalarni saralash maqsadida turli 
tanlovlar joriy qilindi.

2023-2024-yillar davomida institut talabalaridan 
700 nafarining amaliyoti taʼlim klasteri tarkibidagi 
korxonalarda tashkil etildi. Ishlab chiqarish 
korxonalari takliflari asosida neft va gaz ishi, 
texnologik jarayonlar va ishlab chiqarishni 
avtomatlashtirish hamda boshqarish, kimyoviy 
texnologiya, neft, neft va gazni qayta ishlash 
texnologiyasi kabi taʼlim yoʻnalishlari, yuqori 
molekulali birikmalar kimyoviy texnologiyasi, neft-
gaz sanoati mashinalari va jihozlari mutaxassisligi 
boʻyicha 10 dan ortiq yangi fan kiritildi hamda fan 
dasturlari takomillashtirildi.

Korxonalarning malakali xodimlaridan 
20 nafari oʻquv jarayoniga jalb etildi, institut 
professor-oʻqituvchilaridan 28 nafarining ishlab 
chiqarish korxonalarida stajirovkasi tashkil 
qilindi. Klaster korxonalari tomonidan iqtidorli 
talabalarni qoʻllab-quvvatlash maqsadida amaliyot 
va stipendiya boʻyicha tanlovlar joriy etildi. 
Natijada institut talabalaridan 20 nafari “Shoʻrtan 
gaz- kimyo majmuasi” MCHJ va 5 nafari 
“Uzbekistan GTL” MCHJ  joriy etgan stipendiya 
tanlovlari gʻolibi boʻldi. 69 talaba ish bilan 
taʼminlandi. Institut professor-oʻqituvchilaridan 4 
nafari “Uzbekistan GTL” kompaniyasi tomonidan 
oʻtkazilgan “Eng fidoyi ustoz” tanlovi gʻolibi 
sifatida eʼtirof etildi.

Ilgʻor muhandislik maktabi 
istiqboli

Gaz-kimyo va energetika ilgʻor muhandislik 
maktabi tashkil etilishi sohada kadrlar tayyorlash 
borasidagi ishlarning muhim tizimiga aylandi. 

Boʻlajak muhandis, albatta, laboratoriya 
koʻrishi kerak. Agar u maʼruzalarda olayotgan 
bilimlarini laboratoriyada qoʻllab koʻrmas 
ekan, ertaga amaliy mashgʻulotlarda faol 
ishtirok eta olmaydi. Axir auditoriyada 
olingan bilim amaliyotda mustahkamlanadi. 
Demak, agar talaba mana shu jarayonlardan 
oʻtmasa, ertaga ishlab chiqarishga borganida 
yaxshi mutaxassis sifatida ishlay olmaydi. 
Hozir 1-bosqich magistrlaridan 23 nafari 
ilgʻor muhandislik maktabiga tanlov 
asosida olingan boʻlib, neft va gazni qayta 
ishlash texnologiyasi, elektr taʼminoti va 
kimyoviy texnologiya boʻyicha mutaxassislar 
tayyorlanadi.

Bu maktabning asosiy maqsadi sanoat 
hamkorlari ehtiyojlari va atrof-muhit talab-
larini hisobga olgan holda nafaqat yuqori 
texnologiyali va koʻp tarmoqli texnologiya-
larni oʻzlashtirishga qodir boʻlgan, balki kreativ 
fikrlaydigan, muhandis-tadqiqotchi malakasiga 
ega yangi avlod kadrlarini tayyorlashga qaratilgan. 
Ana shu maqsaddan kelib chiqib, maktabning 
oʻquv-uslubiy taʼminoti jahondagi yetakchi 
300 universitet, jumladan, Malayziyaning 
Petronas texnologiyalar universiteti, Drezden 
texnika universiteti (Germaniya), Tomsk texnika 
universiteti (Rossiya), Belarus milliy texnika 
universitetining chuqurlashtirilgan modulli oʻquv 

das turlari, oʻquv rejalari, xorijda chop etilgan 
darslik va oʻquv qoʻllanmalar, ilgʻor pedagogik 
 texnologiyalar asosida shakllantirildi. 

Magistrlar dastlabki yilda korxonalar 
buyurtmasi asosida yangi mahsulotlarni 
loyihalashtiradi, ilmiy izlanishlar oʻtkazadi. Oʻquv 
dasturiga “Tannarx muhandisligi”, “Qiyoslash 
muhandisligi” maxsus modullari kiritildi.

Ikkinchi yilda esa yangi mahsulotlar boʻyi-
cha tajriba-konstruktorlik namunalarini yaratish 
bilan bogʻliq texnologik jarayonlar korxonalarda 
sinovdan oʻtkaziladi. Yangi texnologiyalar va 
ilmiy-texnik yechimlar yaratiladi hamda joriy 
etiladi.

Taʼlimning ham institutda, ham korxonada 
olib borilayotgani magistrlar uchun amaliyot 
imkoniyatlarini oshiryapti va koʻproq maʼlumotga 
ega boʻlishiga imkon yaratyapti. Qolaversa, 
ular ilmiy tadqiqot ishlarini bevosita zavodning 
oʻzidagi laboratoriyalarda olib boryapti. 
2024-2025-oʻquv yilida 23 magistr, 6 nafar yosh 
olim va doktorant ilmiy tadqiqot ishlarini tashkil 
etish, korxonaning ilmiy texnologik muammolari 
boʻyicha jami 3 milliard soʻmlik 3 ta ilmiy loyiha 
bajarilishi rejalashtirildi.

2025-2026-yillarda 20 dan ortiq magistrlik va 
3 ta doktorlik dissertatsiyasi himoya qilinadi, 2 
ta innovatsion ishlanma ishlab chiqarishga joriy 
etiladi. Shoʻrtan gaz-kimyo majmuasi va institut 
olimlari hammuallifligida 2 ta ilmiy ixtiroga 
talabnoma topshiriladi. 10 dan ortiq mavzuda 
ilmiy texnologik muammolarning muhandislik 
yechimlari ishlab chiqiladi.

Talabaga yengillik
Bugun qay bir sohani olmang, rivojlanishni, 

taraqqiyotni, oʻzgarishni, yangilanishlarni 
koʻrasiz. Raqamlashtirish kunning muhim 
mavzusiga aylanib ulgurdi. Prezidentimizning 
“Qarshi davlat texnika universitetini tashkil 
etish toʻgʻrisida”gi qarorida taʼlim xizmatlarini 
koʻrsatish samaradorligini oshirish maqsadida 
universitet oʻquv-uslubiy boʻlinma hamda 
dekanatlar shtatlarini maqbullashtirish hisobidan 
Registrator ofisi fao liyati yoʻlga qoʻyilishi 
belgilandi. Ushbu tizimning vazifasi nima va 
qanday afzallik larga ega?

Keyingi yillarda yoshlar uchun imkoniyatlar 
maydoni tobora kengayib bormoqda. Oliy 
taʼlim muassasalari moddiy-texnik bazasi 
mustahkamlanyapti, talabaning darsdan boʻsh 

vaqtida ishlashiga ruxsat berildi, shartnoma asosida 
ijara xonadonlarida yashayotgan talabalarning 
ijara pullarining yarmi davlat tomonidan qoplab 
berilyapti.

Registrator ofisi faoliyatining asosiy maqsadi 
talabaga yengillik qilish, uning muammolarini 
bir joyning oʻzida, markazlashgan tizim orqali 
hal etishdan iborat. Bu ortiqcha ovoragarchilik 
va qogʻozbozlikka barham beradi. Masalan, 
talabalar oʻqishini tiklash, koʻchirish, toʻlov-
shartnoma, stipendiya masalalari — hammasi 
shu yerning oʻzida hal qilinadi. Bir soʻz bilan 
aytganda, ofisning vazifasi talabalarga xizmat 
koʻrsatishga qaratilgan.

Oliy taʼlim, fan va innovatsiyalar vazirligi 
tomonidan tasdiqlangan namunaviy nizom 
loyihasida Registrator ofisi oliy taʼlim 
tashkilotlarining talabalikka qabul, oʻquv jarayoni 
va talabalarga xizmat koʻrsatish, akademik 
faoliyatni tashkil etish hamda taʼlim jarayonining 
ochiqligi va shaffofligini taʼminlash kabi 
vazifalarni amalga oshiruvchi tarkibiy tuzilma 
ekani belgilangan. Bu, oʻz navbatida, sohada 
byurokratik toʻsiqlar yuzaga kelishining oldini 
olishga va tahliliy maʼlumotlarni shakllantirish, 
qaror qabul qilish jarayonlarini optimallashtirishga 
yordam beradi. 

Dars jadvallari shu paytgacha har bir 
dekanatning oʻzida alohida-alohida yuritilgan edi. 
Endi ular Registrator ofisida markazlashgan holda 
tuziladi. Bu oʻqituvchilarning dars soatlarini toʻgʻri 
taqsimlash, faoliyatini nazorat qilish imkonini 
yaratadi. Bundan tashqari, fakultetlardagi dekan 
oʻrinbosari shtatlari qisqartirilib, ularning koʻplab 
vazifalari yangi tizim xodimlari zimmasiga 
yuklatildi.

Bugun “talabaga yengillik” degan ibora koʻp 
qoʻllaniladi. Yoshlarga oid davlat siyosatining asosini 
ham ana shunday xayrli ishlar, maqsadlar tashkil 
etadi. Registrator ofisining muhim vazifasi talabaning 
ogʻirini yengil, uzogʻini yaqin qilishdan iborat. 
Maqsad shuki, yoshlar hujjatbozlikka ortiqcha vaqt 
sarflamay, foydali mashgʻulotlar bilan shugʻullansin.

Yangi tizim, 
yangi imkoniyatlar

“Qarshi davlat texnika universitetini tashkil etish 
toʻgʻrisida”gi qaror muhandislik sohasida kadrlar 
tayyorlash borasidagi ishlarni yanada rivojlantirishga 
xizmat qiladi. Fan, oliy taʼlim va ishlab chiqarish 
oʻrtasidagi integratsiya kuchaytiriladi. Xorijiy 
nufuzli universitetlar bilan mustahkam aloqa 
oʻrnatiladi. Jahon taʼlim tizimining ilgʻor tajribalari 
oʻzlashtiriladi. Xalq xoʻjaligi va sanoat uchun 
zarur boʻlgan taʼlim yoʻnalish lari ochiladi. Ilmiy 
tadqiqot ishlarining mavzusi kengayadi. Yangi avlod 
darsliklari yaratiladi.

Bu saʼy-harakatlarning barchasi iqtidorli 
yoshlarning va yosh olimlarning oʻz salohiyatini 
yanada keng namoyon etishi, oʻz ustida ishlashi, 
ilmiy tadqiqot ishlarini izchil amalga oshirishi 
uchun katta imkoniyatlar yaratadi. Natijada 
yurtimiz iqtisodiyoti tobora rivojlanadi. 
Yoshlarning oʻz bilimi, mahoratiga ishonchi, 
qatʼiyati ortadi. Professor-oʻqituvchilarning 
masʼuliyati, yangiliklarni oʻzlashtirish va taʼlim 
tizimida joriy etishga intilishi yanada kuchayadi. 
Bugungi oʻzgarishlardan kutilgani ham aslida ana 
shulardan iborat.

Yurtimizda ishlab chiqarish sohasidagi yangilanishlar, yirik korxonalar 
bunyod etilishi iqtisodiyot rivojlanishiga xizmat qiladi. Mamlakatimiz 
qudratini oshiradi. Odamlarni ishli qiladi. Mehnatga munosabatni 
oʻzgartiradi. Bu, oʻz navbatida, shu tizimda faoliyat yuritishga qodir 
malakali mutaxassislarga talabni kuchaytiradi.

yoʻllagan tabrigida nogironligi boʻlgan shaxslar 
uchun yanada qulay sharoitlar yaratish, 
ularning ijtimoiylashuvini oshirish va umuman, 
jamiyatimizda inklyuzivlikni taʼminlash boʻyicha 
ishlar ham yangi bosqichga koʻtarilishini yana bir 
bor aytib oʻtdi.

Bunday oʻzgarishlar Umidjon singari koʻp-
lab insonlarning yashashga intilishini oshir-
yapti. Yangilangan Konstitutsiyamizda davlat 
nogironligi boʻlgan shaxslarning ijtimoiy, iqtisodiy 
va madaniy sohalar obyektlari va xizmatlaridan 
toʻlaqonli foydalanishi uchun shart-sharoitlar 
yaratishi bilan birga ishga joylashishi, taʼlim 
olishiga koʻmaklashish, ularga zarur boʻlgan 
axborotni toʻsiqsiz olish imkoniyatini taʼminlashi 
belgilab qoʻyilgan. 

Shu yilning 18-iyulida Prezidentimizning 
“Nogironligi boʻlgan shaxslarga qulay va toʻsiqlarsiz 
muhit yaratishning qoʻshimcha chora-tadbirlari 
toʻgʻrisida”gi qarori qabul qilingandi. Bunday 
eʼtibor, bunday sharoitda imkoniyati cheklanganlar 
ham nimalardir qilgisi, salohiyatini namoyon etgisi 
keladi. Shu paytgacha nogironligi boʻlgan koʻplab 
insonlar bilan gaplashganimizda qator tashkilotlar 
qoʻpol munosabatda boʻlgani, ishga qabul qilishni 
istamaganini xoʻrsinib eslaydi. Endi esa nogironligi 
bor kishilarni ishga olgan shaxslarga har bir xodim 
uchun BHMning 1,5 baravari (405 ming soʻm) 
miqdorida subsidiya beriladigan boʻldi. Avval 
hech shunaqasi boʻlganmidi? Bugun ularga yuqori 
darajadagi vazifalar ham katta umid va ishonch bilan 
topshirilmoqda.

Jamiyatga qoʻshilib 
ketmaganimda...

Oʻn uch yoshida asab tomirlari shamollashi 
oqibatida oyoqlari ishlamay, nogironlik 
aravachasiga oʻtirib qolgan Jasur Jumayev  haqida 

ikki-uch yil avval maqolalar yozganimizda uning 
bugungi mavqeiga erishishi, toʻgʻrisi, xayolimizga 
kelmagan. Uning oʻzi ham buni tasavvur qilmagani 
aniq. Zero, somondan sanʼat yarata olgan, shu 
bilan tushkunlikni yeng gan Jasurni gohida 
ishonchsizlik kayfiyati qamrab olardi. Ammo 
jamiyatning faol aʼzosi boʻlishdan umid uzmagan 
hunarmand qator xalqaro koʻrgazmalarda ishtirok 
etdi. Faqat olgʻa intildi. Oʻzi kabi imkoniyati 
cheklangan yoshlarni amaliy sanʼatga jalb qilish 
uchun mahorat darslarini tashkil qildi. Maqsadi 
ezgu — Umidjon singari yoshlarni ijtimoiy 
hayotga moslashtirish edi. Davlatimiz ramzlari, 
koʻhna tarixiy obidalarimiz tasvirini farzandlik 
mehri bilan yaratgan qatʼiyatli hunarmandning 
mehnatlari, fidoyiligi munosib baholandi. Yaqinda 
u Oliy Majlis Qonunchilik palatasiga deputat etib 
saylandi. 

“Prezidentimiz aynan meni eʼtirof etgani 
sharaf bilan birga katta masʼuliyat ham yuklaydi, 
— deydi Jasur Jumayev. — Deputat boʻlgunimga 
qadar Ijtimoiy himoya milliy agentligida faoliyat 
yuritganman. Nogironligi boʻlgan insonlar 
masalasi, ularning taʼlimi, shart-sharoitlari, 
infratuzilmasini yaxshi tushunaman. Boisi, ayni 
shu faoliyat bilan shugʻullanganman. Yangi 
faoliyatimda ham nogironligi boʻlgan, ijtimoiy 
himoyaga muhtoj shaxslarning haq-huquqlarini, 
ularga yaratilgan sharoitlar, imkoniyatlarni yanada 
kengaytirish boʻyicha ishlash asosiy maqsadimga 
aylandi. 

Yurtimizdagi nogironligi boʻlgan 1 millionga 
yaqin insonning inklyuziv jamiyatda, taʼlimda oʻrin 
topishiga, bandligi taʼminlanishiga hissa qoʻshishga 
harakat qilaman. Jamiyat inklyuzivlashar ekan, bu 
men oʻzim ham  inklyuzivlashishim kerak, degani. 

Sababi agar men shu qarorga kelib, jamiyatga 
qoʻshilib ketmaganimda, balki parlamentda ham 
ishlay olmasdim. 

Nogironligi boʻlgan aksar insonlar oʻz haq-
huquqlarini bilmasligini faoliyatim davomida 
koʻp koʻrganman. Xususan, davlat ishida ishlasa, 
qanaqa imtiyozlar bor, taʼlimda-chi? Ularga shu 
kabilarni tushuntirish, jamiyatga, taʼlimga keng 
jalb qilish kerak. 

Aynan nogironligi boʻlgan shaxslarga oliy 
taʼlimda ikki foiz kvota ajratilgan. Shu asosda 
2018-yildan buyon nogironligi boʻlganlar ham 
talabalik baxtiga erishyapti. Hozirgi kunda 
oliy taʼlim muassasalarida nogironligi boʻlgan 
talabalar soni 10 mingdan oshdi. Bu juda katta 
koʻrsatkich. Demak, endi ular uchun barcha ish 
beruvchi tashkilotlarda inklyuziv muhit boʻlishi 
kerak. Sekin-asta davlat tashkilotlarida nogironligi 
boʻlgan xodimlar soni ortib borayotgani bu 
boradagi ishlar boshlab yuborilganini koʻrsatyapti. 
Zero, jismoniy imkoniyatimiz cheklangan boʻlsa-

da, salohiyatimiz chegarasiz ekanini koʻrsata 
olishimiz uchun shunday muhit kerak edi. Ulardan 
oʻrinli foydalanib, oʻz ustimizda ishlasak, koʻplab 
marralarni zabt etamiz. Har bir kun inson uchun 
yangi imkoniyat. Hayotda qoqilishlar hammada 
ham uchraydi. Buni bir saboq deb qabul qilish 
kerak. Nolish emas, aynan tik tura olish bizni katta 
marralarga boshlaydi. Yaxshi koʻrgan kasbimiz 
bilan shugʻullanishimiz uchun zarur sharoitlar 
yaratilgan. Mana shunday eʼtibor uchun rahmat. 

Rejalar qogʻozda qolmayapti, 
balki taqdirlarni oʻzgartiryapti

Haqiqatan, keyingi yillarda imkoniyati 
cheklanganlarga eʼtibor tubdan oʻzgarganini 
ularning oʻzlari dildan eʼtirof etyapti. Buning 
yana bir koʻrinishi “Oʻzbekiston — 2030” 
strategiyasida belgilangan vazifalardir. Unga 
koʻra, joriy yilda nogironligi boʻlgan shaxslarga 
munosib ish oʻrinlari yaratish orqali ular band-
ligini taʼminlashni 2 barobar oshirish koʻzda 
tutilgan. Bu boradagi ishlar kishini quvontiradi. 
Xususan, joriy yilning yanvar-avgust oylarida 
mehnat organlari nogironligi boʻlgan 17,7 ming 
shaxsning bandligiga koʻmaklashgan. Ularning 
11,3 ming nafari boʻsh va zaxiralangan ish 
oʻrinlariga joylashtirilgan. 4,9 ming nafari kasb-
hunar va tadbirkorlik koʻnikmalariga oʻqitilgan. 
1,3 ming nafari haq toʻlanadigan jamoat ishlariga 
jalb qilingan, ish beruvchilarga subsidiya ajratish 
orqali 168 nafarining bandligi taʼminlandi. 
Bugungi kunga kelib, Yagona milliy mehnat 
tizimida doimiy ishlovchi nogironligi boʻlgan 
fuqarolar soni 135,5 ming nafarga yetgani 
ularning bandligini taʼminlashda tizimli ishlar 
qilinayotganidan dalolat. Mazkur koʻrsatkich 
oʻtgan yildagidan 1,9 barobar oshgani ham tilga 
olingan xayrli ishlar samarasidir. 

Jismoniy imkoniyati cheklangan, koʻngli 
yarimlarning koʻnglini olish, ular ham jamiyatning 
teng huquqli aʼzosi boʻlishiga imkon yaratish 
insoniy amallarning eng yaxshisi. Bunday jamiyat 
ijtimoiy tenglik, mehr-muruvvatdan shodumon 
insonlarning shukronasi bilan  yanada obod 
boʻlgʻusi. 

Munojat MOʻMINOVA, 
“Yangi Oʻzbekiston” muxbiri

BuGuN BARCHASi BOSHQACHA
nolish emas, matonat bilan kurashish katta marralarga boshlaydi

Ish yuzasidan zangiota 
tumanidagi banklardan 

biriga kirdim. Odatdagiday 
navbat kutishga toʻgʻri 

keldi. Qoʻli qoʻliga 
tegmay mijozlarga 

xizmat qilayotgan bank 
xodimlariga havas qilaman. 

Axir koʻpchilikka nafing 
tegsa, ishi bitganlar xush 
kayfiyatda ketsa, qanday 

yaxshi! Kasbning, ishning 
zavqi shunda emasmi? 

shular haqida oʻylar 
ekanman, xodimlar orasida 
boʻyi pastroq, bir qoʻlidan 

ayrilgan yoshgina yigit 
eʼtiborimni tortdi. 

YARATUVCHANLIK VA YAKDILLIK
yangi Oʻzbekiston taraqqqiyotiga xizmat qiladi

Otasi qamoqdan chiqqanidan soʻng 1939-yilda Toʻra 
sulaymon oilasi bilan Mirzachoʻlning “Malik” deb 
ataladigan xoʻjaligiga koʻchib oʻtadi. Togʻda dunyoga 
kelgan shoir dunyoqarashi choʻlda shakllana boshlaydi. 
Oʻsha zamon odamlarining dardi shoirni erta ulgʻaytirdi. 
Tirikchilik tashvishiga qaramay, zamonga qarshi isyon 
qilgandek, u tinimsiz oʻqirdi. 

Menimcha, bu misralar isteʼdod bilan birga 
iztirobning koʻngillarga koʻchishidir. Bu birgina 
shoirning bolalikdagi nagʻmalari emas, balki 
oʻsha davrda tugʻilgan koʻplab bolalarning 
taqdir izlariga oʻyib yozilgan qismatdir.

Otasi qamoqdan chiqqanidan soʻng 
1939-yilda Toʻra Sulaymon oilasi bilan 
Mirzachoʻlning “Malik” deb ataladigan 
xoʻjaligiga koʻchib oʻtadi. Togʻda dunyoga 
kelgan shoir dunyoqarashi choʻlda shakllana 
bosh laydi. Oʻsha zamon odamlarining dardi 
shoirni erta ulgʻaytirdi. Tirikchilik tashvishiga 
qaramay, zamonga qarshi isyon qilgandek, 
u tinimsiz oʻqirdi. Bora-bora uning koʻngil 
dardlari qogʻozga toʻkiladi. Isteʼdod va mehnat 
mevasi boʻlmish sheʼr lari birin- ketin matbuotda 
eʼlon qilinadi. Xalqchil ijod namunalari el 
ogʻziga tushdi. Odamlar u sheʼrlarni ichida 
oʻqidi, davrada kuyladi, ularda oʻzlarining 
taqdirini koʻra boshladi.

Toʻy koʻrmagan koʻcha, 
toʻy koʻrmagan koʻy,

Karnay-surnay sasi, kuy koʻrmagan koʻy,
Qoʻsha-qoʻsha loʻkcha, 

qoʻy koʻrmagan koʻy
Eli koʻchib ketgan ovulga oʻxshar.

“Oʻxshar” sheʼridagi bu misralar taqdirdosh 
yashagan odamlarning hayotiga, muhitiga 
chizilgan bitikdir. Bu misralarni sharhlash 
joiz emas deb oʻylayman. Balki oʻsha davr 
odamlarini koʻz oldingizga bir qur keltirib 
koʻrsangiz, bugungi hurlikning, toʻkis 
hayotning ibtidosi sizni bir qatra seskantiradi.

* * *
Ijodkorni xalq tarbiyalaydi. Uning 

yuksalishi, kamol topishi ota-bobolarimiz, 
donishmand momolarimiz ilgari surgan 
 ezgulik, yaxshilik va mehr-oqibat kabi insoniy 
gʻoyalar yangicha bir ohangda kuylaydigan, 
insonning nozik tuygʻularini chertadigan ijod 
namunalari bilan eʼzoz topadi. Toʻra Sulaymon 
shunday ijodkorlardan biridir. U yaratgan 
asarlarning quvvat manbai folk lordan, yaʼni 
xalq ogʻzaki ijodidan olingan. Asrlar davomida 
tildan tilga koʻchib kelayotgan yaxshilik va 
yomonlik toʻgʻrisidagi ertaklar, mardlik va 
jasurlikni tarannum etuvchi dostonlardagi xalq 
qahramonlari har birimizning koʻnglimizga 
yovqurlik, maʼnaviy teranlik ulashgani bor gap.

Adib xotiralarida ham xalq dostonlarini 
koʻp tinglagani haqida toʻxtaladi. Manbalarda 
1956-1957-yillarda soʻzga chechan kishilar 
tilidan bir qancha termalar yozib olgani va 
matbuotda eʼlon qilgani haqida aytilgan.

Albatta, xalq ogʻzaki ijodidan bahra-mand-
lik oʻz mevasini bera boshlaydi. 1962-yilda 
shoirning birinchi sheʼriy toʻplami — “Istar 
koʻngil” nashrdan chiqadi. U adabiyot 
ixlosmandlari tomonidan zoʻr qiziqish bilan 

qarshi olinadi. Yozuvchi Saʼdulla  Siyoyev 
Toʻra Sulaymon ijodiga toʻxtalar ekan, 
unga xolisona va toʻgʻri baho beradi: “Toʻra 
Sulaymon kitoblarini varaqlaganimda koʻz 
oldimdan rangin manzaralar oʻtadi: qimiz isi 
gurkirayotgan yaylovlar, yulduzni uradigan 
argʻumoqlar dupuri, ufq chetida oq doʻppidek 
yaltirab turgan oʻtovlar, yoʻtali ham hikmatli 

chorvador bobolar, uyda uybeka, toʻyda toʻybeka 
momolar, ishga chechan, soʻzga chechan sodda, 
munis, zahmatkash kelinchaklar, bagʻri butun 
yigit-qizlarning jon oʻrtovchi aytishuvlari…”.

Azaldan ardoqli, or-nomusli el,
Toʻqson toʻqqiz bovli, biy, boʻlisli el,
Sabr-qanoatli, qut, qomusli el,
Bu ota makondir, bu ona yurtdir,
Bu qadim Turondir, jon ichra jondir.

“Ota makon” sheʼridagi bu misralardan 
xulosa qilish mumkinki, Toʻra  Sulaymon butun 
ijodiy kuchini Oʻzbekiston degan yurtni maʼnan 
birlashtirish, uning xalqi naqadar buyukligini 
anglatishga sarflagan. 

“Tugʻilgan joying taqdiringdir”, degan gap bor. 
Bu haqiqat. Odam qayerga mansub boʻlsa, oʻzida 
ana shu yurt kayfiyatini olib yuradi. Toʻra Sulaymon 
ham xuddi shunday, Oʻzbekistonning togʻlarday 
mardligini, tantiligi, soddaligi, samimiyligi, aytish 
 joizki, donishmandligini koʻtarib oʻtdi.

Bugungi zamon shiddati koʻplab 
qadriyatlarga chang solayotir. Insonning 
yashash haqidagi tushunchasi nafaqat moddiy 
oʻlchovlar, balki maʼnaviy jihatdan ham bir 
qadar oʻzgarmoqda. Aksariyat kishilar yaxshi 
 sharoit, pul topish uchun vatandan ketishni 
odatiy hol deb bilyapti. Ular uchun oʻz tugʻilgan 
yerining qadri yaxshi yashash orzusidan koʻra 
anchayin pastdek.

Ulugʻlar bejiz “Vatan sajdagohdir”, 
demagan. Tuproq biz uchun oyoq ostidagi narsa 
emas, balki u bilan qorishib yotgan bobolarning 
xokidir. Bejiz dono momolarimiz oʻzga yurtga 
ketayotgan oʻgʻliga bir siqim tuproq bermagan. 
Shoirning “Sajdagoh” sheʼridagi quyidagi 
misralarga eʼtibor bering:

Roʻzi mahshargacha birga boʻlarim,
Maysa, giyoh boʻlib birga unarim,
Birga yonib, mudom birga soʻnarim,
Jon bera bilmasman sendan boʻlakka!

Odam bu dunyo bilan xayrlashar onida yotar 
joyi ona yurti boʻlar ekan, ich- ichidan ulugʻ bir 
xotirjamlikni tuyadi. Bu tuproq uni boladay 
mahsharga qadar ehtiyotlab turishini sezadi. 
Shu maʼnoda qaraydigan boʻlsak, yot yurtlarda 
jon berish xoʻrliklar ichida eng ogʻir xoʻrlik 
boʻlib tuyuladi.

Buni bobokalonimiz Najmiddin Kubro 
misolida koʻrishimiz mumkin. U soʻnggi 
nafasiga qadar vatan tuprogʻini muqaddas 
bildi. Jonini omon saqlab qolish imkoni boʻla 
turib, garchi yengilishi aniq boʻlgan holda 
ota yurtni tashlab ketmadi. Biz ana shunday 
ajdodlarning “Vatanni sevmoq iymondandir!” 

degan hikmatni umrining ustuni bilib, suyanib 
yashagan xalqning avlodimiz. Toʻra Sulaymon 
goh Najmiddin Kubro, goh Jaloliddin 
Manguberdi boʻlib sizu bizning dilimizdagi 
izhorni tilimizga koʻchirib deydi:

Ohu zorim yetib-yetmay falakka,
Yovlar qurshovida qolsam-da yakka,
Xorlik yetsa hamki suyak-suyakka,
Jon bera bilmasman sendan boʻlakka!
Bagʻringda yotmoqlik qilmasa nasib,
Quzgʻunning qismati menga munosib,
Tan bila tuproq asli tanosib,
Jon bera bilmasman sendan boʻlakka!

Shoir vatandan tashqaridagi hayotni 
umri oʻlaksa yeb oʻtadigan quzgʻunning kun 
kechirishiga qiyoslaydi. 

Shamol shamolni tebratar.
Shamol bulutni tebratar.
Bulut yomgʻirni tebratar.
Yomgʻir tuproqni tebratar.
Tuproq maysani tebratar.
Maysa biyani tebratar.
Biya qimizni tebratar.
Qimiz yigitni tebratar.
Yigit suluvni tebratar.
Suluv beshikni tebratar.
Beshik bolani tebratar.
Bola dunyoni tebratar.

To‘ra Sulaymon tavalludining 90 yilligiga

Adabiyotning 
kuchi uning davr 

tanlamasligi hamda 
millati, dini, irqidan 

qatʼi nazar barchaga 
birdek xizmat qilishida. 

Koʻngillarga soʻzni 
koʻchirgan adiblar bor 

ekan, davr toʻzonlari 
sof insoniy tuygʻular 
barhayotligiga raxna 

sololmaydi.

“USHALIB, USHALMAY 
QOLGAN ARMONMAN”XX asr oʻzbek sheʼriyatining zabardast 

vakillaridan biri Toʻra Sulaymon mana 
shunday ijodkor edi. Adibning ijod mahsuli 
kirib bormagan xonadon boʻlmasa kerak. 
Uning sheʼrlarini kuyga solgan hofizlarning 
qoʻshiqlari kengliklardagi, togʻlardagi 
choʻponlarni ogʻir oʻyga toldirgan, vatandan 
olisda yurganlarning koʻz oʻngida ona yurtni 
jonlantirgan, bolalarning kichik vujudlariga 
bobo va momolar donishmandligini baxshiyona 
til bilan singdirgan, tuygʻularidagi iliqlikdan 
koʻngilga nur indirgani bor gap.

Keyingi yillarda yurtimizda adabiyot va ijod 
ahliga eʼtibor oshib bormoqda. Jumladan, ustoz 
ijodkorlarning tavallud sanalarini yurtimiz 
boʻylab keng nishonlash, turli adabiy-maʼrifiy 
anjumanlar oʻtkazish orqali ijodini kengroq 
targʻib qilish, uy muzeylari tashkil etilishi 
buning yaqqol dalili.

Joriy yil Toʻra Sulaymon tavalludining 
90 yilligi katta maʼrifiy tadbir oʻlaroq 
nishonlangani, Sirdaryodagi shoir yashab ijod 
qilgan uyning muzeyga aylantirilishi, ijodiga 
bagʻishlangan ilmiy- amaliy konferensiyalar 
oʻtkazilishi va ijod namunalari kitob holida 
chop etilishi ham unga ehtirom misolidir.

* * *
Chin ijodkor davr tanlamaydi, muhitdan qatʼi 

nazar odamlarning koʻngil torlarini chertadi. 
Bolaligimda bobom bilan qoʻshni qishloqdagi 
Qosim boboning uyiga koʻp borar edik. U 
adabiyotning chin ixlosmandi edi. Aksariyat 
dostonlarni, Navoiy, Mashrab, oʻz davri 
ijodkorlarining sheʼrlarini yoddan aytib berardi. 
U doʻmbirani cherta boshlaganda bobom 
muk tushib eshitar va boʻgʻiq ovoz tinguncha 
uzoq oʻyga choʻmardi. Oʻsha vaqtlari qishloq 
odamlari koʻrsa hayi qadigan bobomning yosh 
boladek tebranib eshitishini koʻrib hayratga 
tushardim. Ularning gurungi uzaya boshlasa, 
devordagi tokchaga taxlangan kitoblarni bir-bir 
koʻzdan kechirardim.

Bir gal borganimizda Qosim bobo uyida yoʻq 
edi. Kechga yaqin keldi. Bobom bilan gurungi 
qisqa boʻldi. Uning har doimgi xushchaqchaq 
yuzida allaqanday alagʻdalik, tundlik bor edi. 
Ularning gurungi tashqarida bitdi. Yoʻlda 
qaytar ekanmiz, bobom qoʻynidan kitob 
chiqarib menga berdi. Muqovasi yoʻq, gazeta 
bilan oʻralgan kitobning birinchi sahifasini 
ochganimda “Iltijo” deb yozilgan edi. Bobom 
ikkimiz mingan ot bir meʼyorda ketib borardi. 
Bir mahal bobom sukutga gʻarq boʻlgan shomni 
boʻgʻiq ovoz bilan buza boshladi:

Bu olamda Oy tanho, 
muborak Quyosh tanho,

Boʻy qizlarning ichida 
bir shu egma qosh tanho.

Uningdek hech kim menga 
boʻlmasa sirdosh tanho,

Goʻroʻgʻli sulton bir yon, 
Toʻra Sulaymon bir yon.

Keyinchalik maʼlum boʻldiki, Toʻra 
 Sulaymon bu olamni tark etgani uning chin 
ixlosmandi Qosim boboning dilgirligiga sabab 
boʻlgan ekan. Uning kitob javonidagi shoir 
sheʼrlari esa menga koʻp yillar hamroh boʻldi.

* * *
Jahon adabiyotining yorqin vakillaridan 

biri Ernest Xemingueyning bunday fikri bor: 
“Yozuvchi boʻlish uchun isteʼdod bilan baxtsiz 
bolalik ham kifoya qiladi”. Bu hazilomuz gapni 
Toʻra Sulaymon oʻz qismatida yashab oʻtdi, 
chamamda. Shoir xotiralarida: “Birgina men 
emas, oʻsha qirgʻin-qironli yillari tugʻilgan 
boʻbaklarning koʻpchiligi peshonalariga “xalq 
dushmani”, “yot unsur”, “boy”, “mullo”, 
“xoʻja”, “eshon”, “toʻra” degan tamgʻa 
yopishtirilgan ota-onalarining koʻzlariga 
bola emas, bir balo boʻlib koʻringanini aytib 
oʻtmasam ham boʻlar.

Darvoqe, bola ingalab tugʻilgan kuni-
kunlari uylariga quvonch emas, bir qop-bir 
qanor qaygʻu bostirib kirgandan soʻng goʻr 
boʻlarmi edi”, deb yozadi. 

Ha, purviqor Baxmal togʻlari qoʻynidagi 
Aldoshmon qishlogʻida tugʻilgan shoirning 
bolalik yillari butun millat boshiga qora 
kun solgan, qama-qamalar avjiga chiqqan 

davrga toʻgʻri keldi. Otasini yot unsur sifatida 
qamashdi. Yosh shoirning bolalik  yillari ogʻir 
kechdi. Sarosar yillarning ichida zamonning 
eng achchiq mushkullarini tatib koʻrdi. Oʻsha 
yillarning dardi, alami bir kun kelib, oʻz 
davri sheʼriyatining toʻrasi boʻlishiga sabab 
boʻlgandir balki.

Bobomning armonli zamonasida,
Ustodimning tanho taronasida,
Otamning alamli pok siynasida
Ushalib, ushalmay
Qolgan armonman.

UshbU maqolani qoraqalpoq tilida ham 
o‘qish UchUn qr-kodni skaner qiling!

nishonlangani, sirdaryodagi shoir yashab ijod qilgan uyning muzeyga aylantirilishi, 
ijodiga bagʻishlangan ilmiy-amaliy konferensiyalar oʻtkazilishi va ijod namunalari 

kitob holida chop etilishi ham unga ehtirom misolidir.

YANGI O‘ZBEKISTON

Tosh toshga tegib hayot tovushini paydo 
qilganiday, odam odam bilan oʻzligini, 
maʼnisini anglaydi. Bu anglash unga yashash 
vazifasini oʻrgatadi. Shamol shamolligini, 
bulut bulutligini qilishi, yaʼni yogʻishi kerak. 
Yomgʻir tuproqqa tegib maysani paydo qiladi, 
maysa biya uchun hayot ozugʻiga aylanadi. 
Undan keladigan sut — qimiz boʻlsa, yigitning 
jon tomiriga qoʻshilib, muhabbatga aylanadi. 
Bu muhabbat tirik likning davomi — bolakay 
tugʻilishiga sabab boʻladi. U esa kun kelib 
dunyo kelajagini tebratuvchiga — himoyachiga 
aylanadi!

Shoir sheʼrlaridagi yukni sodda misralarga 
jo qiladi. Biz bolalikdan bobolardan eshitib 
ulgʻaygan aytimlar tarzidagi yuqoridagi sheʼr 
ham har bir oʻqirmanning tuygʻular torini bir 
qur chertib oʻtadi.

* * *
Toʻra Sulaymon ijodining qamrovi keng. 

U nafaqat sheʼrlari, balki xalqchil dostonlari, 
ijtimoiy ruhdagi publitsistik maqolalari bilan 
ham oʻzbek adabiyotining katta bir ustuniga 
aylandi.

Maʼnaviyatning bosh oʻchogʻi — til. Til 
borki, millat barhayot. Toʻra Sulaymon ona 
tilimiz imkoniyatlaridan keng foydalangan 
ijodkordir. Uning oʻynoqi va quyma 
misralarining odamlar koʻngliga yaqinligi 
ham balki shundandir. U ona tili imkoniyatlari 
bilan birga uning rivojiga toʻsiq boʻladigan 
illatlarni ham qattiq qoralagan. Jumladan, 
“Til — oʻzagimizning, oʻzligimizning, oʻziga 
bekligimizning bosh belgisi” maqolasida har 
bir jamiyat uchun ogʻriqli masala boʻlgan 
savodsizlik masalasiga toʻxtaladi. “Odatda 
kichik nuqsonlar yigʻila-yigʻila qusurga, koʻz 
ilgʻamas illatlar bora-bora jarohatga, mayda 
ayblar toʻplana-toʻplana gunohi azimga 
aylanadi.

Oʻzi nima gap, dersizlar? Gap “Zangori 
ekran” bilan radioda koʻrsatilib-aytilgan, gazeta-
jurnallarda yozilayotgan ayrim soʻz, ayrim 
atama va ayrim iboralarning nojoiz, nooʻrin 
ishlatilayotgani, nojoʻya qoʻllanilayotgani 
xususida. Shevabozlikning bolalab ketayotgani 
borasida”.

Adib maqolasidan soʻng oʻz davrida 
qator jabhalarda ijobiy ishlar qilindi. Afsus-
ki, oʻrtaga tashlangan, befarqlik, ona tilining 
barhayotligiga soya soladigan bu uygʻoq fikrlar 
bugun uchun ham dolzarb.

Maqoladan muddao adib ijodini imkonimiz 
qadar yoritishdir. Bir maqolada baland rutbali 
shoir ijodini tahlil qilish imkonsiz. Sababi 
ijodiy koʻlam shu qadar kattaki, uning har bir 
oʻzani bir olam tadqiqotlarga zamin boʻladi. 
Zamondoshlaridan biri shoirni “El koʻng liga 
yaqin kishi”, deya yozgandi. Bugun ham qaysiki 
tuman yoki qishloqqa bormang, adibning 
ijod namunalaridan bahra olasiz. Uning ijod 
namunalari davra tanlamaydi. 

Maqolani adabiyotshunos Qozoqboy  
Yoʻldoshevning fikrlari bilan yakun-
lamoqchiman. “Toʻra Sulaymon — bugungi 
odam hayoti va olam hodisayu holatlarini 
kechaning nazari bilan koʻrib, shuurga tez yetib 
borib, unda mustahkam oʻrnashadigan azaliy 
usulda ifodalay olgani bilan ertangi kuni yovuq 
turadigan ijodkor. Zero, shoir ijodning yitmas, 
qadimiy qadriyatlardan suvlangan tomirlari 
oʻta chuqur ketgan. Toʻra Sulaymon asarlarida 
kechaning bagʻrida dunyoga kelgan bugun 
ertangi kunni nazorat qiladi. Shu sabab ularda 
millatning uzilmas umr zanjiri, yitmas ezgu 
qadriyatlari aks etadi”.

sardor TOLLIBOYEV, 
“Yangi Oʻzbekiston” muxbiri


